
ᑖᒃᑯᐊ ᐱᖁᔮᐲᑦ ᓄᐃᑕᐅᓚᕿᓯᒪᔪᑦ ᐃᓂᓪᓓᒍᑎᐅᓂᐊᕐᓱᑎᒃ ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖏᑦᑕ 
ᐊᐅᓚᒍᓯᒋᒋᐊᓕᖏᓐᓂᑦ ᐃᖏᕐᕋᓯᐊᖁᓪᓗᒋᑦ ᐅᖄᖃᑎᒌᓐᓃᑦ ᓲᓱᒋᐅᑎᓂᖃᕐᓗᑎᒃ, ᐱᐅᓯᕐᓱᓯᐊᕐᓗᑎᒃ 
ᐊᑐᕐᓂᖃᕐᓂᖃᑦᓯᐊᓗᑎᓗ ᒪᓕᓪᓗᒍ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᑦ ᐱᖁᔭᖅ ᐃᓕᖓᔪᖅ 
ᐃᓕᓐᐊᓂᓕᕆᕕᖏᓐᓄᑦ ᑯᔩ, ᐃᓄᐃᑦ ᓇᔅᑳᐲᓪᓗ (“ᐱᖁᔭᖅ”)1. 
ᒪᓕᒉᑦ ᑲᑎᒪᓂᕐᓄᑦ ᐃᓚᖃᕐᒥᔪᑦ ᐱᐅᓯᕐᓲᑎᐅᒋᐊᓕᓐᓂᒃ ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑎᓄᑦ, ᑲᑎᒪᔩᑦ 
ᐱᐅᓯᕐᓲᑎᖃᕆᐊᖃᕐᓂᖏᓐᓂᑦ ᓱᓕᑦᓯᐊᓗᑎᒃ, ᓲᓱᑦᓴᓗᑎᒃ, ᐃᓄᑦᓯᐊᖑᓗᑎᒃ, ᑐᓂᓯᒪᓂᖃᕐᓗᑎᒃ 
ᐱᓇᓱᐊᖃᑎᖃᑦᓯᐊᕆᐊᖃᕐᓂᒥᒃ ᓇᖏᕐᓂᖃᑦᓯᐊᓗᑎᓗ. ᐃᓘᓐᓈᒍᑦ, ᑲᑎᒪᓃᑦ ᐊᑑᑎᔪᑦ ᑐᖕᖓᕕᖃᕐᒪᑕ 
ᐱᒍᑦᔨᐅᑎᐅᓂᐊᕐᑐᓂᒃ ᓄᐃᑦᓯᕕᐅᖃᑦᑕᓗᑎᒃ ᓄᐃᑕᑎᑦᓯᒍᑎᐅᒻᒪᑕᓗ ᑎᒥᐅᔫᑉ ᐃᓗᕐᖁᓯᖓᓂᑦ ᑐᕌᕐᓂᓕᒻᒥᒃ 
ᐃᓘᓐᓇᑎᒃ ᐊᖏᖃᑎᒌᓐᓂᒥᒃ ᐱᑕᖃᕆᐊᖃᕐᓂᖏᓐᓂᑦ ᐱᓇᓱᐊᖃᑎᒌᓐᓂᑯᑦ. 

ᓄᐃᑕᐅᓯᒪᔪᖅ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᒍᑦ, ᑲᑎᕕᒃ ᐃᓕᓐᓂᐊᓂᓕᕆᕕᒃ ᐊᐅᓚᑕᐅᓂᖃᕐᒪᑦ 
ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑎᓄᑦ ᐃᓕᓐᓂᐊᓂᓕᕆᕕᐅᓪᓗ ᐳᕐᑐᓂᕐᐹᕆᕙᖏᑦ ᑐᑭᑖᕈᓐᓇᓂᕐᒥᒃ. 
ᑲᑎᒪᔩᑦ ᑭᒡᒐᑐᕐᑎᓄᑦ ᓇᐅᑐᐃᓐᓇᓗ ᑲᑎᒪᓂᕐᒥᒃ ᐁᓯᒪᔪᖅ ᒪᓕᒋᐊᖃᕐᐳᖅ ᑖᒃᑯᓂᖓ ᐱᖁᔮᐱᓐᓂᑦ, ᑐᑭᑖᖏᓐᓂᑦ 
ᑐᑭᑖᕈᑎᓕᐊᖏᓐᓂᓗ ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ. 
 
 
1. ᐃᓗᓕᖏᑦ ᐃᓘᓐᓈᒎᕐᑐᑦ 
 
1.1 ᐊᑐᕐᑎᑕᐅᓂᖓ 
 
 
 

ᑖᒃᑯᐊ ᐱᖁᔮᐲᑦ ᐃᓕᖓᔪᑦ ᑲᑎᒪᓂᓕᒫᖏᓐᓄᑦ ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ. 
ᐱᖁᔮᐲᑦᐊᑐᓕᕐᑎᑕᐅᒍᓐᓇᕕᓖᑦ ᐊᓯᑦᔨᑐᕐᑕᐅᒋᐊᖃᕈᑎᒃ ᑭᒡᒐᑐᕐᑏᑦ 
ᖃᓄᐃᓘᕐᑎᐅᓂᖏᓐᓂᑦ, ᐊᔪᖀᒋᐊᕐᑎᓄᑦ ᑲᑎᒪᔨᐊᐱᓐᓂ, ᖃᐅᔨᑎᑦᓯᓂᕐᒧᑦ 
ᑲᑎᒪᓂᐊᕈᓯᕐᓂ, ᐊᓯᖏᓪᓗ. 

 
1.2 ᐊᑐᕐᑎᑕᐅᓂᖓ 

ᑲᑎᒪᓂᕐᓂᑦ ᐊᓯᖏᓐᓂᑦ 
 

ᑖᒃᑯᐊ ᐱᖁᔮᐲᑦ ᐃᓕᖓᒻᒥᔪᑦ ᐊᓯᖏᓐᓄᑦ ᑭᒡᒐᑐᕐᑏᑦ ᑲᑎᒪᓂᖏᓐᓄᑦ ᐆᑦᑑᑎᒋᓗᒍ 
ᑲᐅᔨᑎᑦᓯᓂᕐᒧᑦ ᑲᑎᒪᓂᐊᕈᓯᕐᓂ, ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓂᕐᓄᑦ, ᐊᓯᖏᓪᓗ. 
ᐊᑑᑎᑎᑕᐅᒋᐊᓖᑦ ᐊᓯᑦᔨᑐᐃᓂᕐᒧᑦ ᒪᓕᓪᓗᒋᑦ. 

 
 
  

                                                        
1 CQLR chapter I-14 



 
 
 

KSB-07 / ᐱᖁᔮᐲᑦ ᐃᓕᖓᔪᑦ ᐊᐅᓚᑦᓯᓂᕐᒧᑦ ᑲᑎᒪᓂᖏᓐᓂᑦ 
ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ 

xᐊᑐᓕᕐᑎᑕᐅᕕᖓᑕ: ᐅᒃᑑᐱᕆ 18, 2017 
ᒪᑉᐱᒐᖓ 2 11-ᓂᑦ 

 

2. ᑐᑭᖏᑦ 
 
2.1 ᑐᑭᖏᑦ 
 
 
 
 
 
 
 

ᓯᑯᑦᓴᔭᓂᑦ ᑖᒃᑯᓇᓂ ᐅᖃᐅᓰᑦ ᑐᑭᖏᑦ ᑐᑭᖃᕐᐳᑦ ᐃᒫᒃ: 
a) ᑐᑭᒧᐊᑦᑎᓯᔨ: ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖏᓐᓂᑦ 

ᑐᑭᒧᐊᑦᑎᓯᔪᖅ; 
b) ᑲᑎᒪᔩᑦ ᑐᑭᑖᕈᓐᓇᑐᑦ ᐅᓄᕐᓂᖏᑦ: 50%-ᒥ ᐅᓄᕐᓂᓭᑦ ᑲᑎᒪᔩᑦ 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑎᖏᑦ ᓄᐃᑕᐅᒋᐊᓕᑦ ᑲᑎᒪᓂᕐᒥᒃ 
ᑐᑭᑖᕈᑎᐅᔪᑦ ᑲᔪᓯᑎᑕᐅᖁᓗᒋᑦ; 

c) ᐊᓪᓚᑎᒻᒪᕆᒃ: ᐃᓕᓐᓂᐊᓂᓕᕆᕕᐅᑉ ᑲᑎᒪᔨᒻᒪᕆᖓ ᐅᕝᕙᓗᓘᓐᓃᑦ, 
ᕆᐊᖃᕐᐸᑦ, ᐊᓪᓚᑎᒻᒪᕆᐅᑉ ᑐᖓᓕᖓ.

 
2.2 ᐊᖑᑎᒧᐊᖓᔪᑦ  

ᐅᖃᐅᓰᑦ ᐊᑐᕐᑕᐅᓂᖏᑦ  
ᑕᒪᒋᓐᓄᑦ ᐊᕐᓇᒧᐊᖓᔪᓄᓪᓗ 

ᐊᖑᑎᒧᐊᖓᔪᓄᓪᓗ 

ᑖᒃᑯᓇᓂ ᐱᔮᐱᓐᓂ, ᐅᖃᐅᓰᑦ ᐊᖑᑎᒧᐊᖓᔪᑦ ᐃᓚᖃᕐᐳᑦ ᐊᕐᓇᒧᐊᖓᓂᕋᐃᓂᕐᒥᒃ 
ᐊᑕᐅᓯᐅᓂᔪᓪᓗ ᐊᒥᓲᓐᕋᐃᒍᑎᐅᒍᓐᓇᓱᑎᒃ. ᐊᑐᕐᑕᐅᓲᑦ ᐱᔭᕆᐊᑭᓪᓕᑎᕆᒍᑎᐅᑦᓱᑎᒃ 
ᐊᓪᓚᓯᒪᐅᑎᐅᔪᓂᑦ. 

 
 
3. ᑐᕌᕐᓂᖏᑦ 
 
3.1 ᐊᐅᓚᑦᓯᓂᓕᕆᓂᖅ 
 
 

ᐃᓕᓐᓂᐊᓂᓕᕆᕕᒃ ᐱᓂᐊᓂᕐᓕᕆᐅᑎᖏᓪᓗ ᑭᒡᒐᑐᕐᑕᐅᕗᑦ ᑭ-ᒐᑐᕐᑎᐅᔪᓄᑦ (17.0.4 
ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ ᐊᒻᒪᓗ ᐊᕕᑦᑐᓯᒪᓂᖓ 606 
ᐱᖁᔭᖓᓃᑦᑐᖅ). 

 
3.2 ᒪᓕᒉᑦ, 
 ᑐᑭᑖᕈᑏᑦ ᐊᓯᖏᓪᓗ 
 ᐊᑐᓕᕐᑎᓯᒍᑎᐅᔪᑦ 

ᒪᓕᒉᑦ, ᑐᑭᑖᕈᑏᑦ ᐊᓯᖏᓪᓗ ᐊᑐᓕᕐᑎᑕᖏᑦ ᐃᓕᓐᓂᐊᓂᓕᕆᕕᐅᑉ 
ᐊᓂᒎᑎᑎᑕᐅᒋᐊᖃᕐᑦ ᑭᒡᒐᑐᕐᑏᑦ ᑲᑎᒪᓂᖏᓐᓂᑦ (17.0.4 ᔦᒥᓯ ᐯ ᑯᐯᓪᓗ 
ᑕᕐᕋᖓᑕ ᐊᖏᖃᑎᒌᒍᑎᖓ ᐊᒻᒪᓗ ᐊᕕᑦᑐᓯᒪᓂᖓ 606 ᐱᖁᔭᖓᓃᑦᑐᖅ). 

 
 
4. ᖃᓄᐃᑦᑑᓂᖏᑦ, ᐅᓪᓗᖁᑎᖏᑦ ᓇᓃᓐᓂᓴᖏᓪᓗ ᑲᑎᒪᓃᑦ 
 
4.1 ᑲᑎᒪᓂᑐᐃᓐᓀᑦ 
 
 
 
 
 

ᑲᑎᒪᓂᑐᐃᓐᓀᑦ ᐊᑑᑎᑎᑕᐅᓲᑦ ᒪᓕᑦᓱᒋᑦ ᓯᕗᓂᖓᒍᑦ ᐅᓪᓗᖁᑎᓕᐊᖑᓯᒪᔪᑦ 
ᖃᖓᓂᐊᕐᓂᖏᓐᓄᓗ. ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖃᕆᐊᓖᑦ 
ᓯᑕᒪᕕᓪᓗᑎᒃ ᐊᕐᕌᒍᑕᒫᑦ ᒪᓕᓪᓗᒍ ᐅᓪᓗᖁᑎᓕᐊᖑᓯᒪᔪᑦ ᐊᖏᕐᑕᐅᓯᒪᔪᑦ 
ᑭᒡᒐᑐᕐᑎᓄᑦ ᐃᓕᓐᓂᐊᓇᐅᑉ ᐊᕐᕌᒍᖓ ᐱᒋᐊᕐᑐᕕᓂᐅᑎᓪᓗᒍ (17.0.7 ᔦᒥᓯ ᐯ 
ᑯᐯᓪᓗ ᑕᕐᕋᖓᑕ ᐊᖏᖃᑎᒌᒎᑎᖓ ᐊᒻᒪᓗ ᐊᕕᑦᑐᓯᒪᓂᖓ 173 ᐊᒻᒪᓗ 188 
ᐱᖁᔭᖓᓃᑦᑐᖅ). ᐅᓪᓗᖁᑎᓕᐊᖑᓯᒪᔪᑦ ᐊᕐᕌᒎᑉ ᐃᓗᐊᓂ ᐊᓯᑦᔨᑐᕐᑕᐅᒍᓐᓇᕕᓖᑦ 
ᑐᑭᑖᕈᑎᑎᒍᑦ ᐊᕐᕌᒎᑉ ᐃᓗᐊᓂ ᕆᐊᖃᕈᓂ. 

 
4.2 ᐱᐅᓯᐅᒡᒐᔪᖕᖏᑐᒃᑯᑦ 
 ᑲᑎᒪᓃᑦ 
 
 
 

ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓃᑦ ᐃᓚᒋᐊᕆᒍᑎᐅᓱᑦ ᐃᓕᓐᓂᐊᓇᐅᑉ ᐃᓗᐊᓂ 
ᖃᐅᔨᑎᑦᓯᒍᑎᒃ ᓯᐊᒻᒪᑎᑕᐅᕐᖄᑐᕕᓂᐅᑎᓪᓗᒍ. ᐊᖓᔪᕐᖄᖅ ᐱᐅᓯᐅᒡᒐᔪᖕᖏᑐᒃᑯᑦ 
ᑲᑎᒪᓂᕐᒥᒃ ᐊᑑᑎᑎᑦᓯᒍᓐᓇᑐᖅ ᐊᒻᒪᓗ ᑲᒪᔨᒻᒪᕆᖓ ᑲᑎᒪᓂᕐᒥᒃ 
ᐊᑑᑎᑎᑦᓯᒍᓐᓇᒥᑦᓱᓂ (ᐊᕕᑦᑐᓯᒪᓂᖓ 173 ᐱᖁᔭᖓᓃᑦᑐᖅ). ᑕᑯᒋᐊᕐᓗᒋᑦ 
ᐊᕕᑦᑐᓯᒪᓂᖏᑦ 4.4 ᐊᒻᒪᓗ 6.2 ᐊᑖᓂ. 

4.3 ᑲᑎᒪᓃᑦ 
 ᓇᓃᒍᓐᓇᓂᖏᑦ 
 

ᑭᒡᒐᑐᕐᑏᑦ ᑐᑭᑖᕈᓐᓇᑐᑦ, ᑐᑭᑖᕈᑎᑎᒍᑦ, ᑲᑎᒪᓃᑦ ᓇᓃᓐᓂᓴᖏᓐᓂᑦ (ᐊᕕᑦᑐᓯᒪᓂᖅ 
609) ᑭᓯᐊᓂ ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓃᑦ ᐊᑑᑎᑎᑕᐅᓲᑦ ᕆᐊᖃᓕᕋᒥᒃ 
ᓇᓃᓐᓂᓴᖏᑦ ᖃᐅᔨᑎᑦᓯᒍᑎᒦᓐᓂᐊᑎᓪᓗᒋᑦ (ᑕᑯᒋᐊᕐᓗᒍ ᐊᕕᑦᑐᓯᒪᓂᖅ 6.2 ᐊᑖᓂ). 

4.4 ᑲᑎᒪᓂᕐᓄᑦ 
 ᐅᓪᓗᐃᑦ 

ᑭᒡᒐᑐᕐᑏᑦ ᑲᑎᒪᓂᖏᑦ ᐊᑑᑎᑎᑕᐅᒍᓐᓇᑐᑦ ᐱᓇᓱᓐᓇᐅᖏᑦᑐᓂ ᐅᓪᓗᓂ 
(ᐱᓇᓱᐊᕈᓯᐅᑉ ᓄᖕᖑᐊᓂ ᕿᑲᕐᓇᐅᔪᓂᓪᓗ) (ᐊᕕᑦᑐᓯᒪᓂᖅ 180). 

 
4.5 ᓄᐃᑕᐅᖕᖏᑐᑦ 
 ᑭᖑᕋᐃᔪᓪᓘᓃᑦ 

ᑭᒡᒐᑐᕐᑏᑦ ᑐᓴᕐᑎᓯᒋᐊᓖᑦ ᐊᓪᓚᑎᒻᒪᕆᒻᒥᒃ ᓄᐃᑕᓚᖓᖕᖏᑯᑎᒃ 
ᑭᖑᕋᐃᓚᖓᒍᑎᓪᓘᓃᑦ. 

 
4.6 ᓇᐅᓕᒫᓄᑦ  
 ᐁᓯᒪᕕᐅᒍᓐᓇᑐᑦ/ 
 ᓇᐅᑐᐃᓐᓇᓄᑦ 
 ᐁᓯᒪᕕᐅᕐᖃᔭᖕᖏᑐᑦ
 ᑲᑎᒪᓃᑦ 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖏᑦ ᓇᐅᓕᒫᓄᑦ ᐁᓯᒪᕕᐅᒍᓐᓇᓲᑦ; 
ᑌᒣᒐᓗᐊᕐᑎᓗᒍ, ᑭᒡᒐᑐᕐᑏᑦ ᑐᑭᑖᕈᓐᓇᑐᑦ ᓇᐅᑐᐃᓐᓇᓄᑦ 
ᐁᓯᒪᕕᐅᒋᐊᖃᖕᖏᓂᕋᐃᓗᑎᒃ ᖃᐅᔨᓴᕐᓂᐅᐸᑦ ᓱᓇᐅᒐᓗᐊᒥᒃ 
ᐃᕐᖃᑐᐃᕕᒻᒦᑎᑦᓯᓚᕿᒍᑎᐅᒐᔭᕐᐸᑦ ᐃᓄᒻᒥᒃ ᓱᓇᑐᐃᓐᓇᒥᓪᓘᓃ (ᐊᕕᑦᑐᓯᒪᓂᖅ177)2. 

 
4.7 ᑲᑎᒪᓂᐅᑉ 
 ᐃᓱᓕᓐᓂᖓ 
  
 
 

ᑲᑎᒪᓂᑐᐃᓐᓇᖅ ᐅᕝᕙᓗᓘᓐᓃᑦ ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓂᐅᑉᐸᑦ 
ᐃᓱᓕᑦᑎᑕᐅᒍᓐᓇᑐᖅ ᓅᑕᐅᓗᓂ  ᐊᓯᐊᓄᑦ ᑫᕙᓪᓚᒍᓯᖓ ᐅᓪᓗᖓ 
ᑖᓐᓇᓭᓐᓇᐅᓚᐅᕐᐸᑦ ᖃᐅᖓᓄᓪᓘᓃᑦ, ᑭᒡᒐᑐᕐᑏᓗ ᓄᐃᑕᐅᖕᖏᑐᑦ 
ᖃᐅᔨᑎᑕᐅᒋᐊᑐᖕᖏᐸᑕ (ᐊᕕᑦᑐᓯᒪᓂᖅ 174). 

 
5. ᑐᑭᒧᐊᒍᑎᒃ 
 
5.1 ᐊᑐᐃᓐᓇᕈᕐᑎᓂᖅ 
 
 
 
 
 
 
 
 

ᑐᑭᒧᐊᒍᑎᒃ ᐊᑐᐃᓐᓇᕈᕐᑎᑕᐅᓲᖅ ᐊᓪᓚᑎᒻᒪᕆᒻᒧᑦ ᐃᓚᒋᔭᐅᑎᓪᓗᒋᒃ ᐊᖓᔪᕐᖄᖅ 
ᐊᒻᒪᓗ ᑲᒪᔨᒻᒪᕆᒃ. 
ᑭᒡᒐᑐᕐᑏᑦ ᐃᓚᒋᐊᕆᒍᒪᔪᑦ ᑐᑭᒧᐊᒍᑎᒧᑦ ᖃᐅᔨᑎᑦᓯᒋᐊᓖᑦ ᐊᓪᓚᑎᒻᒪᕆᒻᒥᒃ ᐅᓪᓗᐃᑦ 
ᓯᑕᒪᐅᔪᕐᑐᑦ ᓯᕗᓂᖓᒍᑦ ᑲᑎᒪᓂᐅᑉ3. 
ᑐᑭᒧᐊᒍᑎᒨᕆᐊᓖᑦ ᐱᒍᑦᔨᕕᓐᓂ ᐱᓯᒪᔪᑦ ᑐᑭᑖᕈᑎᐅᒋᐊᖃᕐᓱᑎᓗ ᑐᑭᑖᕈᑎᑎᒍᑦ 
ᖃᐅᔨᑎᑦᓯᒍᑎᐅᒋᐊᖃᕐᒥᔪᑦ ᐅᓪᓗᐃᑦ 21 ᓯᕗᓂᖓᒍᑦ ᑲᑎᒪᓂᐅᑉ. ᐅᖃᐅᓯᐅᑉ 
ᐁᑉᐹᓅᔭᕐᑕᐅᒋᐊᓖᑦ, ᐱᔭᐅᒪᒋᐊᓖᑦ ᐅᓪᓗᐃᑦ 21 ᓯᕗᓂᖓᒍᑦ ᑲᑎᒪᓂᐅᑉ ᐅᕝᕙᓗᓘᓐᓃᑦ 
ᐊᓪᓚᑎᒻᒪᕆᐅᑉ ᑐᑭᑖᖏᑦ ᒪᓕᓪᓗᒋᑦ. 

 
5.2 ᑐᓴᐅᒪᑎᑦᓯᒍᓯᖅ 
  
 
 

ᑐᑭᒧᐊᒍᑎᒃ, ᐃᓚᖃᕐᓗᓂ ᓯᑯᑦᓴᔭᖁᑎᒋᔭᐅᒋᐊᓕᓕᒫᓂᑦ (ᐃᓚᐅᑎᓪᓗᒋᑦ 
ᑲᑎᒪᐅᑎᕕᓃᑦ ᑲᑎᒪᓂᐅᓚᐅᔪᒥ), ᖃᕆᑕᐅᔭᑎᒍᑦ ᐊᐅᓪᓚᑎᑕᐅᒋᐊᓖᑦ ᑭᒡᒐᑐᕐᑎᓄᑦ 
ᐅᓪᓗᐃᑦ 7 ᓯᕗᓂᖓᒍᑦ ᑲᑎᒪᓂᐅᑉ. ᑌᒣᒐᓗᐊᕐᑎᓗᒍ, ᓯᑯᑦᓴᔦᑦ ᓄᐃᑕᐅᒍᓐᓇᓲᑦ 
ᑲᑎᒪᓂᕐᒥᒃ ᐊᓪᓚᑎᒻᒪᕆᒃ ᐊᖏᕐᐸᑦ. 

 
5.3 ᑐᑭᒧᐊᒍᑎᐅᑉ 
 ᐊᖏᕐᑕᐅᓂᖓ 

 
 
 

                                                        
2 ᑕᑯᓗᒍ ᐊᕕᑦᑐᓯᒪᓂᖅ 10 ᐊᑖᓂ 
3 ᐊᓪᓚᑎᒻᒪᕆᒃ ᑐᕌᕐᑎᓯᒍᓐᓇᑐᖅ ᐅᖄᒍᑎᐅᔪᒥᒃ ᓇᓪᓕᐊᓄᑦ ᐱᒍᑦᔨᕕᐅᔪᒧᑦ ᐅᕝᕙᓗᓘᓐᓃᑦ ᐃᓚᒋᐊᕈᑎᒋᓗᒍ ᑐᑭᒧᐊᒍᑎᒧᑦ. 

ᑲᑎᒪᓂᖅ ᐱᒋᐊᕐᐸᑦ ᑲᑎᒪᓂᑐᐃᓐᓇᒥ, ᑲᑎᒪᓂᕐᒥᒃ ᑐᑭᒧᐊᑦᑎᓯᔨ ᓄᐃᑦᓯᓲᖅ 
ᑐᑭᒧᐊᒍᑎᒥᒃ ᑭᒡᒐᑐᕐᑎᓄᑦ ᑭᓯᐊᓂ ᐊᓯᑦᔨᑐᐃᒋᐊᕈᓐᓇᕕᖃᕐᓱᑎᒃ ᐃᓚᒋᐊᕆᓂᒃᑯᑦ, 
ᐲᕐᓯᓂᒃᑯᑦ, ᖁᔭᓇᕐᓂᑯᑦ ᐊᒻᒪᓗ/ᐅᕝᕙᓗᓘᓐᓃᑦ ᐊᓯᑦᔩᓗᑎᒃ ᑐᑭᒧᐊᒍᑎᐅᑉ 
ᐃᓂᓪᓚᑕᐅᓯᒪᓂᖓᓂᑦ. ᓱᓇᑐᐃᓐᓇᖅ ᐅᖄᒍᑎᐅᒍᓐᓇᑐᖅ ᑲᑎᒪᓂᑐᐃᓐᓇᒥ, 
ᑐᓴᕐᑎᓯᒍᑎᐅᓯᒪᖕᖏᑲᓗᐊᕈᓂ ᖃᐅᔨᑎᑦᓯᒍᑎᒥ (ᐊᕕᑦᑐᓯᒪᓂᖅ 173).

5.4 ᐋᕐᕿᒋᐊᕐᓯᒪᔪᖅ 

ᑐᑭᒧᐊᒍᑎᒃ 
ᑐᑭᒧᐊᒍᑎᒃ ᐊᓯᑦᔨᑐᕐᓯᒪᓕᕐᓗᓂ ᑭᒡᒐᑐᕐᑎᓄᑦ ᑐᑭᑖᕈᑎᐅᒍᓐᓇᑐᖅ.

5.5 ᐱᐅᓯᐅᒡᒐᔪᖕᖏᑐᒃᑯᑦ 
 ᑲᑎᒪᓃᑦ 

 

ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓂᕐᒥᒃ, ᖃᐅᔨᑎᑦᓯᒍᑎᒥ ᐊᓪᓚᑕᐅᓯᒪᔪᐃᑦ ᑭᓯᐊᓂ  
(ᑕᑯᒋᐊᕐᓗᒍ  ᐊᕕᑦᑐᓯᒪᓂᕐᒦᑐᖅ) ᐅᖄᒍᑎᐅᒍᓐᓇᑐᑦ ᑐᑭᑖᕈᑎᐅᓗᑎᓗ, ᑭᒡᒐᑐᕐᑎᓕᒫᑦ 
ᓄᐃᑕᑉᐸᑕ ᐊᖏᕐᐸᑕᓗ (ᐊᕕᑦᑐᓯᒪᓂᖅ 173).

 
 
6. ᑲᑎᒪᓂᕐᒥᒃ ᖃᐅᔨᑎᑦᓯᒍᑏᑦ 
 
6.1 ᑲᑎᒪᓂᑐᐃᓐᓀᑦ 
  
 
 

ᑲᑎᒪᓂᑐᐃᓐᓇᓄᑦ ᖃᐅᔨᑎᑦᓯᒍᑎᒃ (ᐃᕐᙯᑎᑦᓯᒋᐊᕈᑎᐅᓗᓂ) ᐃᓚᖃᕐᓗᓂ ᑐᑭᐊᒍᑎᒥᒃ 
ᓯᑯᑦᓴᔭᖁᑎᓕᒫᓪᓗ ᐅᖃᕐᑕᐅᓯᒪᔪᑦ ᐊᕕᑦᑐᓯᒪᓂᕐᒥᒃ 5.2-ᒥ ᖁᓛᓂ ᑭᒡᒐᑐᕐᑎᓄᑦ 
ᐊᐅᓪᓚᑎᑕᐅᒋᐊᓕᑦ ᐅᓪᓗᐃᑦ 7 ᓯᕗᓂᖓᒍᑦ ᑲᑎᒪᓂᐅᑉ (ᓂᕆᐅᓇᖕᖏᑐᐃᑦ 
ᓱᓇᑐᐃᓐᓀᑦ ᐊᕝᕕᐊᓂᖕᖏᐸᑕ). 

 
6.2 ᐱᐅᓯᐅᒡᒐᔪᖕᖏᑐᒃᑯᑦ 
 ᑲᑎᒪᓃᑦ 
 

ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓂᖓ ᑭᒡᒐᑐᕐᑏᑦ ᖃᐅᔨᑎᑦᓯᒍᑎᐅᒍᓐᓇᑐᖅ 
ᐊᓪᓚᓯᒪᔪᑎᒍᑦ ᑲᒪᔨᒻᒪᕆᒻᒧᑦ, ᐅᓪᓘᒃ ᒪᕐᕉᒃ ᓯᕗᓂᖓᒍᑦ ᑲᑎᒪᓂᐅᑉ (ᐊᕕᑦᑐᓯᒪᓂᖅ 
173). (ᑕᑯᒋᐊᕐᒥᓗᒋᑦ ᐊᕕᑦᑐᓯᒪᓂᕐᒦᑐᑦ 4.2 ᐊᒻᒪᓗ 4.4 ᖁᓛᓂ). 

 
6.3 ᑲᑎᒪᓂᐅᓛᕐᑐᒥᒃ 

ᖃᐅᔨᒪᑎᑦᓯᓂᐅᑉ 
ᐅᖃᐅᓯᐅᓂᖓ 

 
 

ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓂᖅ ᐱᒋᐊᓚᐅᕐᑎᓇᒍ, ᓱᕐᖁᐃᓯᒍᑎᐅᒋᐊᖃᕐᐳᖅ 
ᐊᓪᓚᑕᐅᓗᓂᓗ ᑲᑎᒪᐅᓂᕕᓂᕐᓂᒃ ᑲᑎᒪᓂᕐᒧᑦ ᖃᐅᔨᑎᑦᓯᒍᑎᒃ 
ᓯᐊᒻᒪᑎᑕᐅᔪᕕᓂᐅᒋᐊᖓ ᐱᖁᔭᖅ ᒪᓕᓪᓗᒍ ᑌᒃᑯᓄᖓ ᑭᒡᒐᑐᕐᑎᓄᑦ 
ᓄᐃᑕᖕᖏᑐᓄᑦ.

 
6.4 ᑲᑎᒪᔪᓃᖕᖏᑐᓄᑦ 

ᖃᓄᐃᓕᒍᑎᐅᒋᐊᓕᒃ 
 

ᖃᐅᔨᑎᑦᓯᒍᑎᒃ ᓯᐊᒻᒪᑎᑕᐅᓐᓂᖏᑉᐸᑦ ᑭᒡᒐᑐᕐᑎᓄᑦ ᓄᐃᑕᐅᖕᖏᑐᓄᑦ, 
ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓂᖅ ᐃᓱᓕᑦᑎᑕᐅᒋᐊᖃᕐᐳᖅ ᐅᖄᒍᑎᐅᑫᓐᓇᑐᓕᒫᓗᓪᓗ 
ᓄᖑᑎᕐᑕᐅᓗᑎᒃ ᐃᓘᓐᓈᒍᑦ (ᐊᕕᑦᑐᓯᒪᓂᖅ 173).

 
6.5 ᑲᑎᒪᓂᕕᓃᑦ 
 ᖁᔭᓈᕐᑕᐅᓂᖏᑦ 
  
 

ᑲᑎᒪᓃᑦ ᐊᑑᑎᑎᑕᐅᔪᕕᓃᑦ ᑭᒡᒐᑐᕐᑏᑦ ᖃᐅᔨᑎᑦᓯᒍᑎᑖᕐᓂᖏᑎᒍᑦ 
ᐊᑑᑎᔪᕕᓂᐅᖕᖏᓂᕋᕐᑕᐅᖃᔭᖕᖏᓚᑦ ᑭᒡᒐᑐᕐᑏᑦ ᐃᓘᓐᓇᓕᒫᖏᑦ 
ᐁᓯᒪᔪᕕᓂᐅᑎᓪᓗᒋᑦ (ᐊᕕᑦᑐᓯᒪᓂᖅ 175).

 
7. ᖃᓄᐃᓘᕐᑎᐅᓂᖏᑦ ᑲᒪᒋᔭᑦᓴᔭᖏᓪᓗ 
 
7.1 ᑭᒡᒐᑐᕐᑏᑦ 
 ᐊᖓᔪᕐᖄᖓ 
 
 
 
 
 
 
 
 

ᐃᓕᓐᓂᐊᓂᓕᕆᕕᐅᑉ ᐊᖓᔪᕐᖄᖓ ᑐᑭᒧᐊᑦᑎᓯᔨᐅᒍᓪᓕᐅᓲᖅ ᑭᒡᒐᑐᕐᑏᑦ 
ᑲᑎᒪᓂᓕᒫᖏᓐᓂᑦ, ᑭᓯᐊᓂ ᐊᓯᖓ ᑎᒡᒍᐊᑕᐅᒍᓐᓇᑐᖅ ᑐᑭᑖᕈᑎᑎᒍᑦ ᑲᑎᒪᓂᕐᒥᒃ 
ᑐᑭᒧᐊᑦᑎᓯᖁᔭᐅᓗᓂ. ᐃᓕᓐᓂᐊᓂᓕᕆᕕᐅᑉ ᐊᖓᔪᕐᖄᖓ ᓄᐃᑕᐅᖕᖏᑦ 
ᑐᑭᒧᐊᑦᑎᓯᕐᖃᔭᖕᖏᐸᓪᓘᓃᑦ, ᐊᖓᔪᕐᖄᑉ ᑐᖓᓕᖓ ᑐᑭᒧᐊᑦᑎᔨᐅᓲᖅ. 
ᐊᖓᔪᕐᖄᑉ ᑐᖓᓕᖓ ᓄᐃᑕᖕᖏᐸᑦ ᑐᑭᒧᐊᑦᑎᓯᕐᖃᔭᖕᖏᐸᓪᓘᓃᑦ, ᑲᑎᒪᔨ 
ᓂᕈᐊᕈᓐᓇᕕᓕᒃ ᑐᑭᑖᕈᑎᑎᒍᑦ ᑎᒡᒍᐊᑕᐅᒋᐊᓕᒃ ᑲᑎᒪᓂᕐᒥᒃ ᑐᑭᒧᐊᑦᑎᓯᖁᔭᐅᓗᓂ. 
ᑖᓐᓇ ᐃᓄᒃ ᑐᑭᒧᐊᑦᑎᓯᔨᐅᑉ ᐱᒍᓐᓇᐅᑎᖓᓂᒃ ᖃᓄᐃᓘᕐᑎᐅᓂᖓᓂᓪᓗ 
ᑐᑭᒧᐊᑦᑎᓯᔨᐅᑉ ᑎᒍᓯᓲᖅ (ᐊᕕᑦᑐᓯᒪᓂᖅ 172 ᐊᒻᒪᓗ 173). 

ᑖᑦᓱᒪ ᐃᓂᖓᓂᑦ, ᑐᑭᒧᐊᑦᑎᓯᔨ ᐅᑯᓂᖓ ᖃᓄᐃᓘᕐᑎᐅᒍᑎᖃᕐᐳᖅ: 

a) ᑲᔪᓯᑦᓯᐊᑎᑦᓯᔨ ᑲᑎᒪᓂᓕᒫᖏᓐᓂᑦ ᑭᒡᒐᑐᕐᑏᑦ ᒪᓕᒉᓪᓗ 
ᒪᓕᑦᑕᐅᓯᐊᕋᓗᐊᕐᒪᖔᑕ ᓱᕐᖁᐃᓯᔨᐅᑦᓱᓂ, ᐱᒍᓐᓇᐅᑎᒥᓂᒃ ᐊᑐᕐᓱᓂ; 

b) ᒪᓕᑦᓱᒍ ᑐᑭᒧᐊᒍᑎᒃ ᐊᖏᕐᑕᐅᓯᒪᔪᖅ, ᓴᕐᕿᑎᑦᓯᔨ ᑐᑭᒧᐊᒍᑎᒦᑦᑐᓂᒃ 
ᐅᖄᒍᑎᐅᓚᖓᔪᓂᑦ ᐱᑕᖃᕐᑎᓯᓗᓂᓗ, ᐊᐱᕐᓱᓗᓂᓘᓐᓃᑦ ᐃᓚᐅᔪᒥᒃ, 
ᑐᑭᓯᓇᕐᑎᓯᒋᐊᓪᓛᖁᔨᓗᓂ; 

c) ᒪᓕᒐᕐᓂᒃ ᓄᐃᑦᓯᔨ ᐃᓚᖓᑦᓯᐊᕋᓗᐊᕐᐸᒪᖔᑕ ᓅᑦᓯᒍᑎᐅᔪᓄᑦ 
ᐊᑑᑎᑎᑕᐅᔪᓄᓪᓘᓃᑦ, ᐱᑦᔪᑎᑦᓴᖃᑦᓯᐊᕋᓗᐊᕐᒪᖔᑕ ᑐᑭᑕᕈᑎᐅᓚᐅᔪᑦ; 

d) ᑐᑭᑖᕈᓐᓇᕕᓕᒃ ᐹᕐᓯᖓᐅᑎᔪᖃᓯᑉᐸᑦ ᑲᑎᒪᓂᖅ ᐊᑑᑎᑎᓪᓗᒍ, 
ᖁᔭᓈᕐᑕᐅᒍᓐᓇᕕᖃᕐᐸᑕ ᑐᑭᑖᕈᑎᐅᔪᑦ ᑲᑎᓂᕐᒥᒃ; 

e) ᓯᕗᓕᕐᑎ ᐅᖄᖃᑎᒌᓐᓂᐅᔪᓂᑦ ᐅᖄᒍᓐᓇᕕᖃᕐᑎᓯᔨᐅᑦᓱᓂᓗ; 

f) ᓇᐅᑐᐃᓐᓇᒥᒃ ᓄᕐᖃᑎᑦᓯᒍᓐᓇᑐᖅ ᐊᐱᕐᓱᑐᒥᒃ ᐊᓯᐊᒎᕐᑐᕆᑦᓯᒍᓂ 
ᐅᖄᒍᑕᐅᔪᒥᒃ ᐅᕝᕙᓗᓘᓐᓃᑦ ᐊᐱᕐᓲᑎᐅᔪᖅ ᑭᐅᔭᐅᒌᕐᑐᕕᓂᐅᑉᐸᑦ 
ᐅᕝᕙᓗᓘᓐᓃᑦ ᐅᖄᒍᑎᐅᔪᖅ ᑲᔪᓯᑦᓯᐊᖏᑦᑑᑎᑦᓯᒍᑎᐅᓯᑉᐸᑦ; 

g) ᑲᑎᒪᓂᕐᒥᒃ ᓯᕗᓪᓕᐅᑎᑦᓯᒍᓐᓇᑐᖅ; 

h) ᖃᖓᑐᐃᓐᓇᓕᒫᒃᑯᑦ ᕿᑲᓚᐅᕐᑐᑎᑦᓯᒍᓐᓇᑐᖅ; 
i) ᐱᐅᓯᕐᓱᓯᐊᕐᑐᖃᕈᓐᓀᐸᑦ ᐊᓯᐊᒎᕐᑐᓂᓪᓘᓃᑦ ᐊᑑᑎᔪᖃᓯᐸᑦ, ᑲᑎᒪᓂᕐᒥᒃ 

ᓄᕐᖃᖓᑎᑦᓯᐅᕐᑐᒍᓐᓇᑐᖅ ᐃᓱᓕᑦᑎᓯᓗᓂᓘᓐᓃᑦ; 
j) ᒪᓕᓪᓗᒍ ᐱᑦᔪᑎᑦᓴᓯᐊᖅ ᓄᕐᖃᑎᑦᓯᓂᕐᒧᑦ, ᑐᑭᒧᐊᑦᑎᓯᔨ ᑲᑎᒪᓂᕐᒥᒃ 

ᓇᐅᑐᐃᓐᓇᒥᒃ ᐅᓚᐱᑦᑐᒥᒃ ᑲᑎᒪᓂᕐᒥᒃ ᐊᓂᑎᑦᓯᒍᓐᓇᑐᖅ. 
 
7.2 ᐊᓪᓚᑎᒻᒪᕆᒃ4 
  
 
 

ᐃᓕᓐᓂᐊᓂᓕᕆᕕᐅᑉ ᐊᓪᓚᑎᒻᒪᕆᖓ ᑭᒡᒐᑐᕐᑎᓄᑦ ᐊᓪᓚᑎᒋᔭᐅᔪᖅ 
ᑲᑎᒪᓂᓕᒫᖏᓐᓂᓗ ᐁᓯᒪᒋᐊᖃᕐᓱᓂ, ᐊᒻᒪᓗ, ᒪᓕᑦᓱᒋᑦ ᐊᕕᑦᑐᓯᒪᓂᕐᒦᑐᑦ 12.1 
ᑲᑎᒪᐅᑎᕕᓂᕐᓄ ᐊᓪᓚᓯᒪᐅᑎᓕᒫᓂᒃ ᓯᑯᑦᓴᔭᒨᔦᔨᐅᑦᓱᓂ, 
ᐊᓪᓚᖁᑎᖃᐅᑎᖏᓐᓃᑎᑦᓱᒋᑦ (ᐊᕕᑦᑐᓯᒪᓂᖅ 319).

 
7.3 ᐸᐸᑦᓯᔨᐅᑉ 

ᑲᑎᒪᔪᓃᖕᖏᓂᖓ 
ᐊᓪᓚᑎᒻᒪᕆᒃ ᓄᐃᑕᐅᖕᖏᐸᑦ, ᑭᒡᒐᑐᕐᑏᑦ ᑎᒡᒍᐊᓯᒍᓐᓇᑐᑦ ᑭᒡᒐᑐᕐᑎᒥᒃ 
ᐊᓯᐊᓂᓪᓘᓃᑦ ᐊᓪᓚᑎᐅᓂᐊᕐᑎᓗᒍ ᑲᑎᒪᓂᕐᒥᒃ.

 
7.4 ᐸᐸᑦᓯᔨᐅᑉ 

ᑲᒪᒋᔭᕆᐊᓕᖏᑦ 
ᐊᓪᓚᑎᒻᒪᕆᒃ ᐊᓪᓚᖁᑎᐅᔪᓕᒫᓂᑦ ᑲᑎᒪᐅᑎᕕᓂᕐᓄᑦ ᑲᒪᔨᒋᔭᐅᔪᖅ.

 
7.5 ᐸᐸᑦᓯᔨᐅᑉ 

ᐊᔪᖀᒋᐊᕆᓂᕐᒧᑦ 
ᖃᓄᐃᓘᕐᑎᐅᓂᖓ 

  

ᐊᓪᓚᑎᒻᒪᕆᒃ ᐊᔪᖀᒋᐊᕐᑎᐅᔪᖅ ᑐᑭᒧᐊᑦᑎᓯᔨᒥᒃ ᑭᒡᒐᑐᕐᑎᓂᓪᓗ ᒪᓕᒉᑦ 
ᐊᑐᕐᑕᐅᒋᐊᓖᑦ ᐱᐅᓯᐅᒋᐊᓖᓪᓗ ᐱᓪᓗᒋᑦ ᐊᒻᒪᓗ ᐱᖁᔭᑎᒍᑦ ᒪᓕᒐᕐᑎᒍᓪᓗ 
ᑐᖕᖓᕕᓕᕐᑐᑕᐅᒪᒍᑎᖏᓐᓂᑦ ᐃᓕᖓᔪᓄᑦ ᑐᑭᑖᕈᑎᖏᓐᓄᑦ ᑲᑎᒪᔩᑦ.

 
 
  

                                                        
4 ᐃᓚᖏᑦ ᐱᒍᓐᓇᐅᑏᑦ, ᓄᑭᖏᑦ ᐊᑐᕐᑕᐅᒋᐊᓖᓪᓗ ᑎᒍᒥᐊᕐᑕᐅᔪᑦ ᑲᒪᔨᒻᒪᕆᒻᒧᑦ ᑕᒡᒎᓇ ᑎᒍᒥᐊᕐᑕᐅᒍᓐᓇᑐᑦ ᐊᓪᓚᑎᒻᒪᕆᒻᒧᑦ ᒪᓕᑦᓱᒍ ᐊᕕᑦᑐᓯᒪᓂᕐᒦᑐᑦ 
192 ᐱᒍᔭᖓᓂᑦ. 

8. ᑲᑎᒪᔩᑦ ᑐᑭᑖᕈᓐᓇᑐᑦ ᐅᓄᕐᓂᖏᑦ 
 
8.1 ᑲᑎᒪᓂᐅᑉ 

ᓱᓪᓕᑕᐅᒍᑎᖏᑦ 
 

ᑭᒡᒐᑐᕐᑏᑦ ᐅᓄᕐᓂᖏᑦ ᑐᑭᑖᕈᓐᓇᑐᑦ ᑲᔪᓯᑎᑦᓯᒍᓐᓇᑐᑦ ᑲᑎᒪᓂᐅᑉ 
ᐊᑑᑎᓚᖓᓂᖓᓂᑦ ᓯᕗᓪᓕᐸᐅᑦᔭᐅᖏᓐᓇᓕᒫᕆᐊᓕᒃ ᑲᑎᒪᔨᓕᒫᓄᑦ 
ᓂᕈᐊᕈᓐᓇᕕᖃᕐᑐᓄᑦ (ᐊᕕᑦᑐᓯᒪᓂᖅ 7). 

 
8.2 ᐃᓕᓐᓂᐊᓂᓕᕆᓂᕐᒥ 

ᑭᒡᒐᑐᕐᑏᑦ 
ᖃᓄᐃᓘᕐᑎᐅᓂᖏᑦ 

ᑭᒡᒐᑐᕐᑏᑦ ᑲᑎᒪᓂᕐᒥᒃ ᓇᓪᓕᐊᓂᑦ ᓄᐃᑕᐅᔪᑦ, ᐅᓄᕐᓂᖏᑦ ᑐᑭᑖᕈᓐᓇᑐᑦ ᓈᒻᒪᐸᑕ, 
ᐱᒍᓐᓇᐅᑎᒥᓂᒃ ᑭᒡᒐᑐᕐᑎᐅᓂᕐᒥᒃ ᐊᑑᑎᒍᓐᓇᕕᓖᑦ (ᐊᕕᑦᑐᓯᒪᓂᖅ 8). 

 
8.3 ᑲᑎᖕᖓᔩᑦ 

ᐅᓄᕐᓂᕆᒋᐊᓕᒻᒥᓄᑦ 
ᓈᒻᒪᓯᖕᖏᐸᑕ 

 

ᐃᑭᑦᑑᐸᑕ ᓄᐃᑕᖕᖏᑐᑦ ᑭᒡᒐᑐᕐᑏᑦ ᑲᑎᒪᓂᖓᓂᑦ ᓱᕐᕋᐃᖏᑦᑐᖅ ᑐᑭᑖᕈᓐᓇᑐᑦ 
ᐅᓄᕐᓂᖏᓐᓂᑦ; ᕋᓗᐊᕐᑎᓗᒍ, ᑐᑭᑖᕐᓃᑦ ᐊᑑᑎᕐᖃᔭᖕᖏᑐᑦ ᑐᑭᑖᕈᓐᓇᑐᑦ 
ᐅᓄᕐᓂᖏᑦ ᓈᒻᒪᖏᑉᐸᑕ. ᑌᒣᒐᓗᐊᕐᑎᓗᒍ, ᑲᑎᒪᓂᖅ ᐃᓱᓕᑦᑎᑕᐅᒋᐊᓕᒃ 
ᐅᓄᕐᓂᖏᑦ ᑐᑭᑖᕈᓐᓇᑐᑦ ᓄᐃᑕᖕᖏᐸᑕ ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓃᑦ ᑭᒡᑐᕐᑏᑦ. 

 
8.4 ᐸᐸᑦᓯᔨᐅᑉ 

ᖃᓄᐃᓘᕐᑎᐅᓂᖓ 
ᐊᓪᓚᑎᒻᒪᕆᒃ ᓱᕐᖁᐃᓯᔨ ᑐᑭᑖᕈᓐᓇᑐᑦ ᐅᓄᕐᓂᖏᑦ ᓈᒻᒪᓯᐊᕋᓗᐊᕐᒪᖔᑕ ᑲᑎᒪᓃᑦ 
ᐊᑑᑎᓂᓕᒫᖏᓐᓂᑦ. 

 
 
9. ᐊᓯᐊᒎᕐᑐᓂᒃ ᑐᓴᐅᒪᖃᑎᒌ°ᓂᒧᑦ ᐊᑑᑎᓂᖅ (ᐊᕕᑦᑐᓯᒪᓂᖅ 613.1 ᐊᒻᒪᓗ 613.2) 
 
9.1 ᑲᑎᒪᓂᕐᒧᑦ ᐃᓚᐅᓂᖓ 

ᐃᓕᓐᓂᐊᓂᓕᕆᓂᕐᒥ 
ᑭᒡᒐᑐᕐᑎᐅᑉ ᑕᒃᑯᒧᑦ 

ᐁᓯᒪᖕᖏᓗᓂ 
 
 

ᓇᓪᓕᑐᐃᓐᓇᖓ ᑭᒡᒐᑐᕐᑎ ᐃᒣᒍᓐᓇᕕᖃᕐᐳᖅ, ᐊᒥᓲᓂᕐᓭᑦ ᑭᒡᒐᑐᕐᑏᑦ ᑲᑎᒪᓂᕐᒥ 
ᓄᐃᑕᐅᔪᑦ ᐊᖏᕐᐸᑕ, ᐃᓚᐅᕕᖃᕐᓗᓂ ᓂᕈᐊᕐᓗᓂᓗ ᑲᑎᒪᓂᑐᐃᓐᓇᒥ 
ᓇᓪᓕᐊᒎᒐᓗᐊᕐᐸᑦ ᐃᓚᐅᓂᖓ ᑲᑎᒪᔪᓕᒫᑦ ᑐᓴᐅᒪᖃᑎᒌᑦᓴᓚᐅᕐᐸᑕ ᐅᖃᐅᓯᑎᒍᑦ, 
ᓲᕐᓗ ᐅᖄᓚᐅᑎᒃᑯᑦ. 

ᐊᖏᕐᑕᐅᓂᖓ ᑲᔪᓯᑎᑕᐅᕐᖃᔭᖕᖏᑐᖅ ᑐᑭᑖᕈᓐᓇᑐᑦ ᐅᓄᕐᓂᖏᑦ ᐱᑕᖃᖕᖏᐸᑕ 
ᓄᐃᑕᔪᓄᑦ ᑭᒡᒐᑐᕐᑎᓄᑦ ᑲᑎᒪᕕᐅᔪᒥ ᐊᒻᒪᓗ ᐊᖓᔪᕐᖄᖓ ᐃᓚᒋᔭᐅᑉᐸᑦ ᑭᓯᐊᓂ. 

 
9.2 ᑲᑎᒪᓂᕐᒥᒃ ᐅᖄᔭᕕᓃᑦ 

 ᐅᖃᐅᓯᐅᓂᖏᑦ ᐊᓯᐊᒍᑦ 
 ᑐᓴᐅᒪᖃᑎᒌᒍᑎᒃᑯᑦ 

 
 
 

ᑲᑎᒪᓂᕐᒧᑦ ᑲᑎᒪᐅᑎᕕᓃᑦ ᐅᖃᕐᓯᒪᒋᐊᓖᑦ: 
a) ᑲᑎᒪᓂᖅ ᐊᑑᑎᔪᕕᓂᐅᒋᐊᖓ ᐊᕐᖁᑎᒋᔭᐅᑎᓪᓗᒋᑦ ᑐᓴᐅᒪᑎᑦᓯᒍᑏᑦ;; 
b) ᑭᒡᒐᑐᕐᑏᑦ ᐊᑎᖏᑦ ᑲᑎᒪᓂᕐᒦᑐᕕᓃᑦ ᐊᒻᒪᓗ ᐊᑎᖏᑦ ᐊᖏᕐᑐᕕᓃᑦ 

ᑲᑎᒪᓂᕐᒥᒃ ᑲᔪᓯᑎᑦᓯᖁᔨᑦᓱᑎᒃ;; 
c) ᑭᒡᒐᑐᕐᑎᐅᑉ ᐊᑎᖓ ᑲᑎᒪᓂᕐᒥᒃ ᐃᓚᐅᔪᕕᓂᖅ ᑐᓴᕐᑎᓯᒍᑎᒃ 

ᐊᕐᖁᑎᒋᑦᓱᒍ.
 
9.3
 ᑲᑎᒪᓂᕐᒦᑐᕕᓂᐅᓂᕋᕐᑕᐅᒋᐊ 

ᖃᕐᓂᖓ 

 
ᑭᒡᒐᑐᕐᑎ ᑲᑎᒪᓂᕐᒧᑦ ᐃᓚᐅᔪᖅ ᓂᕈᐊᕐᑐᓗ ᑐᓴᕐᑎᓯᒍᑎᒃ ᐊᕐᖁᑎᐅᑎᐅᓪᓗᒍ 
ᑲᑎᒪᓂᕐᒦᑐᕕᓂᐅᓂᕋᕐᑕᐅᒋᐊᖃᕐᐳᖅ.

 
9.4 ᐅᐃᒪᓇᕐᑐᓄᑦ 
 ᑲᑎᒪᓃᑦ 
  
 

ᐅᐃᒪᓇᕐᑐᖃᓯᓐᓂᐸᑦ, ᑭᒡᒐᑐᕐᑏᑦ ᐃᒣᒍᓐᓇᕕᓖᑦ, ᑭᒡᒐᑐᕐᑎᓕᒫᑦ ᐊᖏᕐᐸᑕ, 
ᐃᓚᐅᕕᖃᕐᓗᑎᒃ ᐱᐅᓯᐅᒡᒐᔪᖕᖏᑐᒃᑯᑦ ᑲᑎᒪᓂᕐᒥᒃ ᓇᓪᓕᐊᒎᒐᓗᐊᕐᐸᑦ 
ᐱᕕᖃᕐᑐᐃᓇᐅᑉᐸᑕ ᑭᒡᒐᑐᕐᑏᑦ ᑐᓴᐅᒪᖃᑎᒌᒍᓐᓇᓂᕐᒥᒃ ᐅᖃᐅᓯᒃᑯᑦ, ᐆᑦᑑᑎᒋᓗᒍ 
ᐅᖄᓚᐅᑎᒃᑯᑦ. ᑌᒣᒻᒪᑦ ᑲᑎᒪᓂᕐᒧᒃ ᐃᓚᐅᕕᖃᕐᑐᕕᓂᐅᓂᕋᕐᑕᐅᒍᓐᓇᐳᑦ.

 
9.5 ᐅᐃᒪᓇᕐᑐᓯᐅᑎᒥᒃ 

ᑲᑎᒪᓂᕐᒥ ᐅᖄᔭᕕᓃᑦ 
ᐊᒡᓚᑕᐅᓯᒪᓂᖏᑦ 

ᑲᑎᒪᐅᑎᕕᓃᑦ ᐊᓪᓚᓯᒪᒋᐊᖃᕐᐳᑦ ᑲᑎᒪᓂᖅ ᐊᑑᑎᔪᕕᓂᐅᒋᐊᖓ ᖃᐅᔨᑎᑦᓯᒍᑎᒃ 
ᑐᓴᕐᑎᓯᒍᑎᐅᔪᕕᓂᐅᑎᓪᓗᒍ ᐊᖏᕐᑕᐅᓯᒪᒋᐊᖓᓗ ᑭᒡᒐᑐᕐᑎᓄᑦ.

10. ᐊᑑᑎᓂᖏᑦ 
 
10.1 ᐃᓚᐅᕕᖃᕐᓂᖅ 
 
 

ᓇᐅᑐᐃᓐᓇᖅ ᑭᓯᐊᓂ ᑭᒡᒐᑐᕐᑏᑦ, ᑲᒪᔨᒻᒪᕆᒃ ᑐᖓᓕᖓᓗ, ᐃᓕᓐᓂᐊᓂᓕᕆᓂᕐᒥᒃ 
ᑭᒡᒐᑐᕐᑏᑦ ᑲᑎᒪᓂᖏᓐᓄᑦ ᐃᓚᐅᒍᓐᓇᖏᓪᓚᖅ ᐊᖏᕐᑕᐅᓯᒪᖕᖏᓗᓂ 
ᑐᑭᒧᐊᑦᑎᓯᔨᒧᑦ (ᐊᕕᑦᑐᓯᒪᓂᖅ 177).

 
10.2 ᐅᖃᕈᓐᓇᑎᑕᐅᓂᖅ 

ᑲᑎᒪᓂᕐᒥ 
ᐃᓚᐅᕕᓖᑦ ᐅᖄᒍᓐᓇᕕᖃᕐᑎᑕᐅᔪᑦ ᒪᓕᑦᓱᒋᑦ ᑐᑦᓯᕋᕐᓯᒪᔪᑦ. ᑐᑭᓯᓇᑦᓯᐊᓂᖅ 
ᐊᑑᑎᖁᓗᒍ ᑐᑭᒧᐊᑦᑎᓯᔨ ᐅᖄᒍᓐᓇᕕᖃᕐᑎᓯᒍᓐᓇᑐᖅ ᐊᑑᕈᒪᔭᕐᒥᓂᒃ ᒪᓕᓪᓗᓂ.

 
10.3 ᖃᐅᔨᒐᓱᐊᕐᑎ 

ᐱᓇᓱᑦᑎ 
  

ᑐᑭᒧᐊᑦᑎᓯᔨ ᐱᒍᓐᓇᕕᖃᕐᑎᓯᓲᖅ ᓇᐅᑐᐃᓐᓇᒥᒃ (ᐱᓇᓱᑦᑎᒦᓪᓘᓃᑦ) ᓄᐃᑦᓯᔨᓗᓂ 
ᐊᓪᓚᓯᒪᔪᓂᒃ, ᖃᐅᔨᒪᐅᑎᑦᓴᓂᒃ ᓄᐃᑦᓯᖁᔨᓗᓂ ᑭᐅᑲᑦᑕᖁᔨᓗᓂᓘᓐᓃᑦ 
ᐊᐳᐱᕐᓲᑎᐅᔪᓂᒃ.

 
10.4 ᐅᖄᒍᑎᐅᓚᖓᔪᒥᑦ 
 ᓄᐃᑦᓯᓂᖅ 
  

ᑐᑭᒧᐊᑦᑎᓯᔨ ᑐᑭᒧᐊᒍᑎᒦᑦᑐᓂᒃ ᓴᕐᕿᑎᓯᑦᔨ, ᑐᑭᓯᓇᕐᑎᓯᖃᑦᑕᓱᓂ ᐊᐱᕆᑦᓱᓂᓘᓐᓃᑦ 
ᑲᒪᔨᒻᒪᕆᒻᒥᒃ ᐱᓇᓱᑦᑎᒥᓪᓘᓃᑦ ᑐᑭᓯᓇᕐᑎᓯᒋᐊᓪᓛᖁᔨᓗᓂ ᓱᓇᒨᓕᖓᓂᖓᓂᑦ 
ᐅᖄᔭᐅᓚᖓᔪᖅ.

 
10.5 ᑐᑭᑖᕈᑎᒥᒃ 
 ᓅᑦᓯᓂᖅ 

ᑐᑭᒧᐊᒍᑎᒦᑦᑐᖅ ᓴᕐᕿᑕᐅᑉᐸᑦ ᑐᑭᑕᕈᑎᐅᒋᐊᓕᒃ, ᑐᑭᒧᐊᑦᑎᓯᔨ ᐊᐱᕆᓲᖅ 
ᑭᒡᒐᑐᕐᑎᒧᑦ ᓅᑕᐅᖁᔨᑦᓱᓂ.

 
10.6 ᓅᑕᐅᔫᑉ 
 ᐅᖄᒍᑎᐅᓂᖓ 
  

ᑕᒫᓂ, ᓇᓪᓕᐊ ᑭᒡᒐᑐᕐᑎ, ᐊᖏᕐᑕᐅᓯᒪᓗᓂ ᑐᑭᒧᐊᑦᑎᓯᔨᒧᑦ, ᐊᐱᕐᓱᕈᓐᓇᕕᓕᒃ 
ᐃᓕᖓᑉᐸᑕ ᑐᑭᓯᓇᕐᑎᓯᒋᐊᓪᓚᖁᔨᓗᓂ ᐊᒻᒪᓗ ᖃᓄᐃᓕᖓᓂᐊᕐᓂᒥᓂᒃ 
ᓂᕈᐊᕐᓂᒥᓄᑦ ᑐᓴᕐᑕᐅᑎᑦᓯᓗᓂ.

 
10.7 ᐋᕐᕿᒋᐊᕆᒍᑎᒃ ᑭᒡᒐᑐᕐᑎ ᐊᓯᑦᔩᒋᐊᕈᑎᓂᒃ ᑐᑭᑖᕈᑎᒧᑦ ᓄᐃᑦᓯᒍᓐᓇᕕᓕᒃ.
 
10.8 ᐱᒍᓐᓇᐅᑎᖃᕐᓂᖅ 
 ᑭᐅᓂᕐᒥᒃ 

ᐅᖄᖃᑎᒌᓐᓂᖅ ᐃᓱᓕᑉᐸᑦ, ᓅᑕᐅᔪᒥᒃ ᓄᐃᑦᓯᑫᓐᓇᑐᖅ ᑭᐅᒍᓐᓇᕕᖃᕐᑎᑕᐅᔪᖅ.

 
10.9 ᐲᕐᓯᓂᖅ 
  

ᑭᒡᒐᑐᕐᑎ ᓅᑦᓯᑫᓐᓇᑐᖅ ᐲᕐᓯᒍᓐᓇᑐᖅ ᓅᑦᓯᓂᕐᒥᓂᒃ ᖃᖓᑐᐃᓐᓇᑯᑦ 
ᑲᔪᓯᑎᑕᐅᖕᖏᓂᖓᓂᑦ.

 
10.10 ᓂᕈᐊᕐᓂᖅ 
  
 
 

ᒪᓕᑦᓱᒍ ᐊᕕᑦᑐᓯᒪᓂᕐᒦᑐᖅ 7.1 ᖁᓛᓂ, ᑭᒡᒐᑐᕐᑎᓕᒫᑦ ᐅᖄᒍᒪᓯᒪᔪᑦ ᐱᔭᕇᕐᐸᑕ, 
ᑐᑭᒧᐊᑦᑎᓯᔨ ᓂᕈᐊᕐᓂᒥᒃ ᐊᑑᑎᑎᑦᓯᓲᖅ. 
ᓂᕈᐊᕐᓂᒨᓕᖓᔪᑦ ᒪᓕᒉᑦ ᑐᑭᓯᓇᕐᑎᑕᐅᒋᐊᓪᓛᓯᒪᔪᑦ ᐊᕕᑦᑐᓯᒪᓂᕐᒦᑐᓂ. 

 
10.11 ᐊᓯᑦᔩᒋᐊᕐᓂᖅ 
 ᐲᕐᓯᓂᕐᓘᓃᑦ 
 ᓱᓇᑐᐃᓐᓇᒥᒃ 
 ᐊᖏᕐᑕᐅᔪᕕᓂᕐᒥᒃ 
  
 

ᑐᑭᑖᕈᑎᒃ ᐊᓯᑦᔨᑐᕐᑕᐅᒍᓐᓇᕕᖃᖏᓐᓇᓕᒫᓲᖅ, ᐲᕐᑕᐅᓗᓂᓘᓐᓃᑦ, ᐱᖁᔭᑎᒍᑦ 
ᓱᕐᕋᑕᐅᔪᖃᕐᓂᖓᖏᑉᐸᑦ ᐃᓕᓐᓂᐊᓂᓕᕆᕕᐅᑉ ᓯᓚᑖᓂᑦ ᐱᓯᒪᔪᒥᒃ. ᑭᒡᒐᑐᕐᑎ 
ᓅᑦᓯᒍᓐᓇᕕᓕᒃ ᐲᕐᑕᐅᖁᔨᓗᓂ ᐊᓯᑦᔨᒋᐊᕐᑕᐅᖁᔨᓗᓂᓘᓐᓃᑦ ᓱᓇᑐᐃᓐᓇᒥᒃ 
ᐊᖏᕐᑕᐅᔪᕕᓂᕐᒥᒃ ᓇᓪᓕᐊᒍᑦ ᓂᕈᐊᕐᑐᕕᓂᐅᒐᓗᐊᕈᓂ. ᖃᓄᕐᓘᓃᑦ 
ᐱᕕᑭᓪᓕᑎᕐᑕᐅᓯᒪᖕᖏᑐᑦ ᓅᑦᓯᓃᑦ. ᑭᒡᒐᑐᕐᑎ ᖃᐅᔨᑎᑦᓯᒋᐊᖃᕐᖄᓯᒪᒋᐊᓕᒃ 
ᑭᒡᒐᑐᕐᑎᐅᖃᑎᒥᓂᒃ ᐱᓂᐊᕐᓂᕆᒍᒪᔭᒥᓂᒃ ᓅᑦᓯᓂᕐᒧᑦ. 

10.12 ᓇᐅᑐᐃᓐᓇᓄᑦ 
 ᑐᓵᔭᐅᒋᐊᖃᖕᖏᑐᓂᒃ 
 ᑲᑎᒪᓂᖅ 
 
 
 
 
 
 
 
 
 

ᓇᐅᑐᐃᓐᓇᓄᑦ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᑎᒪᓃᑦ ᐊᑑᑎᓚᖓᑉᐸᑕ ᐱᑦᔪᑎᓕᒃ 
ᑭᒡᒐᑐᕐᑏᑦ ᑭᓯᐊᓂ ᓄᐃᑕᒍᓐᓇᕆᐊᖏᑦ. ᑐᑭᒧᐊᑦᑎᓯᔨ ᑌᒣᑦᑎᓯᒍᓐᓇᑐᖅ 
ᓱᕐᕋᑕᐅᔪᖃᕐᓂᐊᐸᑦ ᐃᓄᒻᒥᒃ. ᑕᒪᓐᓇ ᐅᖄᒍᑎᐅᒍᓐᓇᑐᖅ ᐊᒻᒪᓗ ᑭᒡᒐᑐᕐᑎ 
ᓂᕈᐊᕐᓂᒥᒃ ᐊᑑᑎᑎᑦᓯᒍᓐᓇᓱᓂ ᑲᑎᒪᓂᖅ ᓇᐅᑐᐃᓐᓇᓄᑦ ᒃᑯᐃᖔᓚᖓᖕᖏᒋᐊᖓ. 
ᑲᒪᔨᒻᒪᕆᒃ, ᑐᖓᓕᖓ, ᐊᓪᓚᑎᒻᒪᕆᒃ ᐊᓯᖏᓗ ᐊᖏᕐᑕᐅᓯᒪᔪᑦ ᑭᒡᒐᑐᕐᑎᓄᑦ 
ᐁᓯᒪᒍᓐᓇᑐᑦ, ᑭᒡᒐᑐᕐᑏᑦ ᓄᐃᑕᖁᔨᖕᖏᐸᑕ ᑭᓯᐊᓂ ᐅᖄᒍᑎᐅᓚᖓᔪᖅ ᒪᓕᓪᓗᒍ. 
ᐊᓯᓕᒫᖏᑦ ᑭᒡᒐᑐᕐᑎᓄᑦ ᐊᖏᕐᑕᐅᓯᒪᔪᑦ ᑲᑎᒪᓂᕐᒥ ᓄᐃᑕᒍᓐᓇᑐᑦ. 
ᓇᐅᑐᐃᓐᓇᓄᑦ ᑐᓴᐅᒪᔭᐅᒋᐊᖃᖕᖏᑐᓂᑦ ᑲᑎᒪᒍᑏᑦ ᐅᖄᒍᑎᐅᔪᖅ 
ᑲᑎᒪᐅᑎᕕᓂᕐᓃᓲᖑᖕᖏᑐᑦ ᑭᓯᐊᓂ ᑐᑭᑖᕈᑎᒃ ᐊᓂᒎᑎᑎᑕᐅᔪᕕᓂᖅ 
ᑲᑎᒪᐅᑎᕕᓂᕐᓅᑕᐅᑦᓱᓂ ᑭᒡᒐᑐᕐᑏᑦ ᑲᑎᒪᓯᒻᒥᐸᑕ ᑲᑎᒪᓂᑐᐃᓐᓇᓂ. 

 
 
11. ᓂᕈᐊᕐᓂᖅ 
 
11.1 ᓂᕈᐊᕐᓂᖅ 
 
 
 

ᑲᑎᒪᓂᖏᓐᓂᑦ ᑲᑎᒪᔩᑦ ᐊᐱᕐᓲᑎᐅᔪᓕᒫᑦ ᓂᕈᐊᕐᓂᑰᒋᐊᖃᕐᖁᑦ ᑲᑎᒪᔨᓄᑦ 
ᓄᐃᑕᐅᔪᓄᑦ (ᐊᕕᑦᑐᓯᒪᓂᖅ 181). ᓅᑕᐅᔪᑦ ᓴᐳᒻᒥᔭᐅᒋᐊᓖᑦ. 

ᑭᒡᒐᑐᕐᑏᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᑎᒡᒍᐊᑕᐅᓯᒪᔪᖅ ᑭᒡᒐᑐᕐᑎ ᐊᑐᓂᑦ 
ᓂᕈᐊᕈᓐᓇᑐᑦ (ᐊᕕᑦᑐᓯᒪᓂᖅ 610). 

 
11.2 ᐊᖓᔪᕐᖄᑉ 
 ᓂᕈᐊᕐᓂᖓ 

ᐊᖓᔪᕐᖄᖅ ᓂᕈᐊᕈᓐᓇᑐᖅ ᓄᐃᑕᐅᔪᓕᒫᓂᑦ, ᐊᑦᔨᒌᑉᐸᑕᓗ ᓂᕈᐊᕐᑐᑦ 
ᓂᕈᐊᕆᐊᓪᓚᓗᑎᒃ (ᐊᕕᑦᑐᓯᒪᓂᖅ 181).

 
11.3 ᓂᕈᐊᕈᓰᑦ/ 
 ᓂᕈᐊᕐᓃᑦ ᐃᓵᓐᓂᑯᑦ 

ᓂᕈᐊᕐᓂᖅ ᐊᑑᑎᒋᐊᓕᒃ ᐃᓵᓐᓂᑯᑦ5 ᑲᑎᒪᔩᑦ ᐊᓯᐊᒎᖁᔨᑉᐸᑕ ᕈᓐᓇᓱᑎᒃ 
ᖃᐅᔨᒪᔭᐅᖕᖏᑑᓗᑎᒃ ᓂᕈᐊᕐᓂᒥᒃ ᐊᖏᕐᑕᐅᐸᑦ ᑐᑦᓯᕋᐅᑎᒋᔭᐅᔪᖅ.

 
11.4 ᖃᐅᔨᒪᔭᐅᖕᖏᓗᑎᒃ 
 ᓂᕈᐊᕐᓂᖅ 
  
 
 

ᑭᒡᒐᑐᕐᑎ ᖃᖓᑐᐃᓐᓇᑯᑦ ᑐᑦᓯᕋᕈᓐᓇᑐᖅ ᖃᐅᔨᒪᔭᐅᖕᖏᓗᑎᒃ ᓂᕈᐊᕐᓂᒥᒃ. 
ᑲᑎᒪᔩᑦ ᑐᑭᑖᕈᓐᓇᑐᑦ ᑐᑦᓯᕋᐅᑎᒋᔭᐅᔪᒥᒃ ᓂᕈᐊᕐᓂᒥᒃ ᖃᐅᔨᒪᔭᐅᖕᖏᓗᑎᒃ. 
ᓂᕈᐊᕐᓂᖅ ᐊᑑᑎᑎᑕᐅᓲᖅ ᓯᑯᑦᓴᔮᐲᑦ ᑐᓂᐅᕐᖃᑕᐅᑎᓪᓗᒋᑦ ᐊᓪᓚᑎᒻᒪᕆᒻᒧᑦ. 
ᓂᕈᐊᕈᑎᐅᔪᓂᒃ ᑭᓯᑦᓯᓃᑦ ᐊᑑᑎᑎᑕᐅᓲᑦ ᒪᕐᕉᓄᒃ ᑭᒡᒐᑐᕐᑏᓄᑦ 
ᓂᕈᐊᕈᓐᓇᕕᖃᖕᖏᑑᓐᓄᒃ ᑎᒡᒍᐊᑕᐅᔫᓐᓄᑦ ᑭᒡᒐᑐᕐᑎᓄᑦ.

 
11.5 ᓇᓪᓕᖁᐊᕇᑦᑐᓄᑦ 

ᑎᑭᐅᑎᑦᑌᓕᓂᖅ 
 

ᐊᑦᔨᒌᖕᖏᑑᑎᑦᓯᓂᖅ ᓂᕈᐊᕈᑎᐅᔪᓂᒃ, ᐊᖓᔪᕐᖄᖅ ᓂᕈᐊᕈᓐᓇᑐᖅ ᓯᑯᑦᓴᔮᐱᐅᑉ  
ᐊᓯᐊᓄᑦ ᓂᕈᐊᕆᐊᓪᓚᓗᓂ. ᓂᕈᐊᕈᑎᖓ ᒪᑐᓯᒪᓗᓂ ᑐᓂᔭᐅᓂᐊᕐᑎᓗᒍ ᑭᓯᑦᓯᔩᓐᓄᑦ 
ᑎᒍᔭᐅᒍᓐᓇᓱᑎᓗ ᑭᓯᐊᓂ ᓂᕈᐊᕈᑏᑦ ᓈᒻᒪᓯᐊᕐᐸᑕ.

 
11.6 ᓂᕈᐊᖕᖏᓂᖅ 
  
 
 
 
 
 
 
                                                        
5 ᐅᖃᐅᓯᒃᑯᑦ ᓂᕈᐊᕐᑐᖃᕐᐸᑦ ᐅᖓᓯᑦᑐᒦᑦᑐᒥᒃ, ᑭᒡᒐᑐᕐᑎ ᓄᐃᑕᖕᖏᐸᑦ ᑭᓯᐊᓂ ᐃᓚᐅᕕᖃᕐᓱᓂ ᐅᖄᓚᐅᑎᒃᑯᑦ, ᐊᓯᖏᓪᓗ. 

ᑭᒡᒐᑐᕐᑎ (ᐃᓚᒋᔭᐅᑎᓪᓗᒍ ᐊᖓᔪᕐᖄᖅ) ᓂᕈᐊᖕᖏᑑᒍᓐᓇᑐᑦ. ᑌᒣᑉᐸᑦ, 
ᐊᖏᕐᓯᒪᑦᓴᐅᑎᒋᒋᐊᓕᒃ ᓂᕈᐊᕈᑕᐅᔪᒥᒃ ᒪᓕᓐᓂᐊᓂᕐᒥᓂᒃ. 

ᐅᖃᐅᓯᑦᓴᖅ: ᓂᕈᐊᖕᖏᓂᖅ ᓂᕈᐊᕐᓂᕋᕐᑕᐅᖃᔭᖕᖏᑐᖅ; ᓂᕈᐊᕐᑐᓄᑦ 
ᐃᓚᒋᔭᐅᖕᖏᑐᖅ; ᓂᕈᐊᕈᓐᓇᑐᑦ ᐅᓄᕐᓂᖏᓐᓂᑦ ᓱᕐᕋᐃᖏᑦᑐᖅ; 
ᐃᓵᓐᓂᑯᑦ ᓂᕈᐊᕐᓃᑦ ᑭᓯᑕᐅᑦᓯᐊᖁᓗᒋᑦ, ᑭᒡᒐᑐᕐᑎ ᓂᕈᐊᖕᖏᑐᖅ ᐅᖃᑦᓯᐊᕆᐊᓕᑦ 
ᓂᕈᐊᖕᖏᑑᓂᕐᒥᓂᒃ. 
ᓂᕈᐊᖕᖏᓂᖅ ᐊᖏᖕᖏᑑᖕᖏᑐᖅ. ᓅᑕᐅᔪᒥᒃ ᓂᕈᐊᖕᖏᓂᑐᐃᓐᓇᐅᕗᖅ, 
ᐊᖏᖕᖏᑑᒐᓂ ᓅᑕᐅᔪᒥᒃ. ᓂᕈᐊᖕᖏᑐᖅ ᑲᑎᒪᔨ ᓂᕈᐊᕐᑕᐅᔪᒥᒃ 
ᐊᖏᕐᓂᕋᕐᑕᐅᔪᖅ. 
ᑌᒣᒻᒪᑦ, 14-ᖏᑦ 15-ᖑᔪᓂᑦ ᑲᑎᒪᔨᓂᑦ ᓂᕈᐊᖕᖏᐸᑕ 15 ᖑᒍᑎᐅᔪᕐᓗ 
ᓂᕈᐊᕐᐸᑦ ᓅᑕᐅᔪᒥᒃ ᐊᖏᕐᓗᓂ, ᑐᑭᑖᕈᑎᒃ ᑲᔪᓯᑎᑕᐅᕗᖅ, ᓄᐃᑕᔫᒐᓗᐊᑦ 
ᓂᕈᐊᕈᓐᓇᓂᕐᒥᓂᒃ ᐊᑑᑎᑎᑦᓯᖏᒻᒪᑕ. 
ᑌᒣᒻᒪᑦ ᐱᒻᒪᕆᐅᕗᖅ ᑲᑎᒪᔩᑦ ᐅᖃᑦᓯᐊᕆᐊᖃᕐᓂᖏᑦ ᐊᖏᖃᑎᐅᖕᖏᓂᕐᒥᓂᒃ 
ᐊᖏᖕᖏᓂᕋᕐᓗᑎᒃ ᑐᑭᑕᕈᑎᒥᒃ ᓂᕈᐊᖕᖏᑑᖕᖏᒐᕐᓗᑎᒃ ᓂᕈᐊᖕᖏᑑᓂᖅ 
ᐊᑑᑎᑎᑦᓯᒍᓐᓇᒪᑦ ᐊᑑᑎᖁᔭᐅᒐᔭᖕᖏᑐᒥᒃ. 

 
11.7 ᓂᕈᐊᕐᓂᐅᑉ 
 ᖃᓄᐃᓕᓂᖓ: 
 ᐊᖏᕐᑕᐅᔪᖅ,  
 ᐊᖏᕐᑕᐅᖏᑦᑐᖅ 
 ᐅᕕᕙᓗᓘᓐᓃᑦ 
 ᓂᕈᐊᕈᑏᑦ ᐊᑦᔨᒌᓕᓯᒪᔪᑦ 

ᑐᑭᒧᐊᑦᑎᓯᔨ ᑐᓴᕐᑎᓯᓚᖓᕗᖅ ᓅᑕᐅᓯᒪᔪᖅ ᐊᖏᕐᑕᐅᒪᖔᑦ 
ᐊᖏᕐᑕᐅᖏᒻᒪᖔᓪᓘᓃᑦ ᐊᑦᔨᒌᓕᓯᒪᑉᐸᑕᓘᓐᓃᑦ. 

ᐃᓵᓐᓂᑯᑦ ᓂᕈᐊᕐᐸᑕ ᐅᖓᓯᑦᑐᒦᓪᓗᑎᓘᓐᓃᑦ ᓂᕈᐊᕐᐸᑕ, ᓂᕈᐊᕈᑏᑦ ᑭᓯᑕᐅᑉᐸᑕ, 
ᑐᑭᒧᐊᑦᑎᓯᔨ ᑐᓴᕐᑎᓯᓲᖅ ᓂᕈᐊᕐᑕᐅᔪᒥᒃ. 

ᓅᑕᐅᓯᒪᔪᖅ ᐊᖏᕐᑕᐅᐸᑦ, ᑐᑭᑖᕈᑎᓕᐊᖑᕗᖅ ᑭᒡᒐᑐᕐᑎᓄᑦ.
 
11.8 ᑭᒡᒐᑐᕐᑎᐅᑉ 
 ᓂᕈᐊᕐᓂᕕᓂᖓᑕ 
 ᐊᓪᓚᑕᐅᒪᓂᖓ 
 ᑲᑎᒪᐅᑎᕕᓂᕐᓂᒃ 

ᐃᓵᓐᓂᑯᑦ ᓂᕈᐊᕐᐸᑕ ᐅᖓᓯᑦᑐᒦᑦᑐᓘᓐᓃᑦ ᓂᕈᐊᕐᐸᑦ, ᓇᓪᓕᑐᐃᓐᓇᖏᑦ ᑭᒡᒐᑐᕐᑏᑦ 
ᑐᑦᓯᕋᕈᓐᓇᑐᑦ ᑲᑎᒪᐅᑎᕕᓂᕐᓄᑦ ᐊᓪᓚᑕᐅᖁᔨᓗᓂ ᐊᖏᖕᖏᓂᕐᒥᓂᒃ ᓅᑕᐅᔪᒥᒃ 
ᑐᑭᑕᕈᑎᒥᒃ. ᑐᑦᓯᕋᐅᑎᒋᔭᐅᔪᖅ, ᑌᒣᓗᐊᕐᑎᓗᒍ, ᑐᓂᔭᐅᒋᐊᓕᒃ ᐊᓪᓚᑎᒻᒪᕆᒻᒧᑦ 
ᑲᑎᒪᓂᖅ ᐃᓱᓕᓚᐅᕐᑎᓇᒍ.

 
 
12. ᑲᑎᒪᐅᑎᕕᓃᑦ 
 
12.1 ᑲᑎᒪᐅᑎᕕᓃᑦ 
 
 

ᑲᑎᒪᐅᑎᕕᓃᑦ ᐊᑎᓕᐅᕐᑕᐅᒋᐊᓖᑦ ᑐᑭᒧᐊᑦᑎᓯᔨᒧᑦ ᐊᑎᓕᐅᖃᑎᐅᑎᓪᓗᒍ 
ᐊᓪᓚᑎᒻᒪᕆᒃ (ᐊᕕᑦᑐᓯᒪᓂᖅ 182) ᐊᑐᐊᕐᑕᐅᔪᕕᓂᐅᑎᓪᓗᒋᑦ ᐊᖏᕐᑕᐅᓗᑎᓗ 
ᑲᑎᒪᓂᐅᑉ ᑭᖑᓪᓕᖓᓂᑦ6. ᑲᑎᒪᐅᑎᕕᓃᑦ ᓇᐅᓕᒫᓄᑦ ᕿᒥᕐᕈᔭᐅᒍᓐᓇᑐᑦ7. 

 
12.2 ᐊᑐᐊᕐᓯᒋᐊᑐᖕᖏᑑᓂᖅ 
 ᑲᑎᒪᐅᑎᕕᓂᕐᓂᒃ 
  

ᑭᒡᒐᑐᕐᑏᑦ ᐊᑐᐊᕐᓯᒋᐊᑐᖕᖏᑑᑎᑦᓯᒍᓐᓇᑐᑦ ᑲᑎᒪᐅᑎᕕᓂᕐᓂᒃ ᐊᓪᓚᑎᒻᒪᕆᒻᒧᑦ  
ᐊᓪᓚᖁᑎᖏᑦ  ᑲᑎᒪᔨᓕᒫᓄᑦ ᑐᓂᐅᕐᖃᑕᐅᔪᕕᓂᐅᑉᐸᑕ ᑫᕙᓪᓚᒍᓰᑦ ᐱᖓᓲᔪᕐᑐᑦ 
ᓯᕗᓂᖓᒍᑦ ᑲᑎᒪᐅᑉ ᐊᖏᕐᑕᐅᓂᐊᓕᕐᒪᑕ (ᐊᕕᑦᑐᓯᒪᓂᖅ 182).

 
12.3 ᑲᑎᒪᐅᑎᕕᓂᕐᓂᒃ 
 ᐅᖃᕐᑕᐅᓃᑦ 
  
 

ᖃᖓᑐᐃᓐᓇᓕᒫᒃᑯᑦ ᐱᖁᔮᐲᑦ, ᒪᓕᒉᑦ ᑐᑭᑕᕈᑏᓪᓘᓃᑦ ᑲᔪᓯᑎᑕᐅᔪᑦ ᑭᒡᒐᑐᕐᑎᓄᑦ 
ᐊᓯᑦᔨᔭᐅᑉᐸᑕ ᐲᕐᑕᐅᐸᑕᓘᓐᓃᑦ, ᐅᖃᕐᑕᐅᓯᒪᒋᐊᓕᑦ ᑲᑎᒪᐅᑎᕕᓂᕐᓂᒃ, ᐱᖁᔭᑎᒍᑦ, 
ᒪᓕᒉᑦ ᑐᑭᑖᕈᑏᓪᓘᓃᑦ, ᐃᓚᒋᔭᐅᑦᓯᐊᑎᓪᓗᒋᑦ ᐅᓪᓗᖓ ᐊᓪᓚᓯᒪᓗᓂ 
ᐊᓯᑦᔨᔭᐅᓂᖓᓄᑦ ᐲᕐᑕᐅᐸᓪᓘᓃᑦ (ᐊᕕᑦᑐᓯᒪᓂᖅ183).

 

                                                        
6 ᐱᒍᓐᓇᐅᑎᖏᑦ, ᓄᑭᖏᑦ ᑲᔪᓯᑎᑦᓯᒍᑎᒋᒋᐊᓕᖏᓪᓗ ᑲᒪᔨᒻᒪᕆᐅᑉ ᐱᖁᔭᒦᑦᑐᑦ ᑐᓂᔭᐅᓯᒪᔪᑦ ᑕᒡᒎᓇ ᐊᓪᓚᑎᒻᒪᕆᒻᒧᑦ ᒪᓕᑦᓱᒍ ᐊᕕᑦᑐᓯᒪᓂᕐᒦᑐᖅ 192 
ᐱᖁᔭᖓᓂᑦ. 
7 ᐃᓚᒋᔭᐅᑎᓐᓇᒋᑦ ᓇᐅᑐᐃᓐᓇᓄᑦ ᑐᓴᐅᒪᔭᐅᒋᐊᖃᖕᖏᑐᓄᑦ ᑲᑎᒪᓃᑦ. 

12.4 ᓂᕈᐊᕐᓃᑦ 
 ᖃᓄᐃᓕᓂᖏᑦ 
  
 
 
 
 
 
 
 
 
 
 
 

ᓂᕈᐊᕐᓃᑦ ᖃᓄᐃᓕᓂᖏᑦ ᑲᑎᒪᐅᑎᕕᓂᕐᓂᒃ ᐊᓪᓚᑕᐅᓯᒪᖃᑦᑕᓂᐊᕐᐳᑦ 
ᐃᒣᓕᖓᑎᓪᓗᒋᑦ:  

• ᐃᓵᓐᓂᑯᑦ, ᑲᑎᒪᐅᑎᕕᓂᕐᓂᒃ ᐊᓪᓚᑕᐅᓯᒪᖃᑦᑕᓂᐊᕐᐳᑦ ᐊᖏᕐᑐᑦ 
ᖃᑦᓯᐅᓂᖏᑦ, ᐊᖏᖕᖏᑐᑦ ᖃᑦᓯᐅᓂᑦ ᓂᕈᐊᖕᖏᑐᐃᓪᓗ 
ᖃᑦᓯᐅᓂᖏᑦ; 

• ᖃᐅᔨᒪᔭᐅᖕᖏᓗᑎᒃ ᓂᕈᐊᕐᑐᑦ, ᑐᑭᑖᕈᑎᐅᔪᖅ ᑭᓯᐊᓂ ᓄᐃᑕᒋᐊᖃᕐᐳᖅ 
(ᐊᖏᕐᑕᐅᔪᖅ, ᐊᖏᕐᑕᐅᖏᑦᑐᓘᓐᓃᑦ ᐃᓘᓐᓀᓄᑦ ᐅᕕᕙᓗᓘᓐᓃᑦ 
ᐅᓄᕐᓂᓴᓄᑦ ᓂᕈᐊᕐᑐᓄᑦ); 

• ᑭᒡᒐᑐᕐᑎᓕᒫᑦ ᓄᐃᑕᔪᑦ ᑲᑎᒪᓂᐅᔪᒥ ᓂᕈᐊᕐᐸᑕ ᐊᖏᕐᓗᑎᒃ, 
ᑲᑎᒪᐅᑎᕕᓂᕐᓂᒃ ᐅᖃᕐᑕᐅᓯᒪᒋᐊᖃᕐᐳᖅ ᐃᓘᓐᓀᓄᑦ ᐊᖏᕐᑕᐅᔪᖅ 
ᓚᔪᒥᒃ. 

 
 
13. ᓱᓪᓕᑕᐅᒪᔪᑦ ᐊᓪᓚᖁᑏᑦ ᐊᑦᔨᖏᑦ ᐊᒻᒪᓗ ᑲᑎᒪᐅᑎᕕᓂᕐᓂᒃ ᐱᔭᐅᓯᒪᔪᑦ 
 
13.1 ᑲᑎᒪᐅᑎᕕᓃᑦ 

ᐊᑦᔨᓗᑐᖏᑦ ᐃᓚᖏᑦᑕᓗ 
ᐊᑐᕐᑕᐅᓂᖏᑦ 

 

ᐊᑦᔨᖏᑦ ᐊᒻᒪᓗ ᐱᕕᐅᓯᒪᔪᑦ ᐊᓪᓚᖁᑏᑦ, ᐊᓪᓚᑎᒻᒪᕆᒃ, ᑲᑎᒪᐅᑎᕕᓂᓕᒫᓂᑦ, 
ᐊᑐᐊᒐᕐᓂᒃ, ᐊᓪᓚᑕᐅᓯᒪᕕᓐᓃᑐᓂᒃ,ᐊᓪᓚᖁᑎᖃᐅᑎᒦᑦᑐᓂᒃ ᐊᓯᖏᓐᓂᓗ 
ᐊᓪᓚᖁᑎᐅᔪᓂᑦ, ᐊᑦᔨᓕᐅᕐᑕᐅᓯᒪᖃᑦᑕᓂᐊᖕᖏᓚᑦ. (ᐊᕕᑦᑐᓯᒪᓂᖅ 320)8. 

 
 
14. ᐹᕐᓯᖓᐅᑎᓂᕐᒦᓂᑦ ᐊᒻᒪᓗ ᐱᐅᓯᕐᓲᑎᐅᒋᐊᓕᓐᓄᑦ  
 
14.1 ᕐᓯᖓᐅᑎᓂᕐᒦᓂᑦ ᐊᒻᒪᓗ 
 ᐱᐅᓯᕐᓲᑎᐅᒋᐊᓕᓐᓄᑦ 
 ᒪᓕᒉᑦ 
 
 
 
 
 
 
 
 
 
 
 
 
 
 

                                                        
8 ᐱᒍᓐᓇᐅᑎᖏᑦ, ᓄᑭᖏᑦ ᑲᔪᓯᑎᑦᓯᒍᑎᒋᒋᐊᓕᖏᓪᓗ ᑲᒪᔨᒻᒪᕆᐅᑉ ᐱᖁᔭᒦᑦᑐᑦ ᑐᓂᔭᐅᓯᒪᔪᑦ ᑕᒡᒎᓇ ᐊᓪᓚᑎᒻᒪᕆᒻᒧᑦ ᒪᓕᑦᓱᒍ ᐊᕕᑦᑐᓯᒪᓂᕐᒦᑐᖅ 192 
ᐱᖁᔭᖓᓂᑦ. 
9 ᓇᐅᑐᐃᓐᓇᖅ ᐅᑉᐱᕈᓱᒍᓂ ᑭᒡᒐᑐᕐᑎ ᐹᕐᓯᖓᐅᑎᓂᕐᒦᒋᐊᖓ ᐅᕝᕙᓗᓘᓐᓃᑦ ᒪᓕᖕᖏᑐᒋᐊᖓ ᐱᐅᓯᕐᓲᑎᐅᒋᐊᓕᓐᓄᑦ ᒪᓕᒐᕐᓂᒃ ᐅᓐᓂᓗᒍᑎᓕᐅᕈᓐᓇᑐᖅ 
ᒪᓕᑦ ᒪᓕᓪᓗᒋᑦ. 

ᒪᓕᑦᓱᒋᑦ ᐱᐅᓯᕐᓲᑎᐅᒋᐊᓕᓐᓄᑦ ᒪᓕᒉᑦ ᑭᒡᒐᑐᕐᑎᖏᓐᓄᑦ ᑲᑎᕕᒃ 
ᐃᓕᓐᓂᐊᓂᓕᕆᕕᐅᑉ, ᑭᒡᒐᑐᕐᑎ ᐹᕐᓯᖓᐅᑎᓂᕐᒦᑐᖅ ᑐᓴᕐᑎᓯᑲᐱᒋᐊᓕᒃ 
ᓱᓇᐅᓂᖓᓂᓪᓗ ᐅᖃᕐᓗᓂ ᐱᒍᓐᓇᐅᑎᖏᓐᓂᓗ ᑌᓯᓗᓂ ᑖᒃᑯᐊᓗ ᑲᑎᒪᐅᑎᕕᓂᕐᓂᒃ 
ᐊᓪᓚᑕᐅᓯᒪᒋᐊᖃᕐᐳᑦ. ᑭᒡᒐᑐᕐᑎ ᐹᕐᓯᖓᐅᑎᓂᕐᒦᑐᖅ ᐅᖄᒍᑕᐅᓕᕐᐸᑦ 
ᐃᓚᐅᕐᖃᔭᖕᖏᑐᖅ ᓂᕈᐊᕐᖃᔭᕋᓂᓗ9. 
ᐊᒻᒪᓗᒋᐊᓪᓚᖅ, ᒪᓕᑦᓱᒍ ᑖᓐᓇ ᒪᓕᒐᖅ, ᑭᒡᒐᑐᕐᑏᑦ ᐋᖓᔮᓐᓇᑑᒪᒋᐊᖃᖕᖏᓚᑦ 
ᓂᐅᕕᕆᐊᖃᕋᑎᓗ ᐋᖓᔮᓐᓇᑐᓂᒃ ᐊᒻᒪᓗ ᓇᑦᔭᓯᒋᐊᖃᖕᖏᓚᑦ ᐋᖓᔮᓐᓇᑐᓂᒃ 
ᐃᒥᐊᓗᒻᒥᓘᓐᓃᑦ ᑭᒡᒐᑐᕐᓗᑎᒃ ᓄᓇᕕᒥᐅᓂᒃ ᐊᒻᒪᓗ ᐃᓚᓯᒪᓗᑎᒃ ᓇᐅᑐᐃᓐᓀᑦ 
ᐅᐸᐅᑎᓯᒪᕕᒋᒍᓐᓇᑕᖏᓐᓄᑦ ᓄᐃᑕᒋᐊᖃᖕᖏᓚᑦ. ᐳᕐᑐᓂᕐᓭᑦ ᑲᑎᒪᔨᖏᑦ 
ᐃᓚᖃᕐᓱᑎᒃ ᑲᒪᔨᒻᒪᕆᒻᒥᒃ ᐊᐅᓚᑦᔭᕆᐊᕈᑎᖃᕈᓐᓇᐳᑦ ᑭᒡᒐᑐᕐᒥᒃ ᒪᓗᒋᔭᐅᔪᒥᒃ 
ᒪᓕᖕᖏᑑᒋᐊᖓ ᑖᑦᓱᒥᖓ ᒪᓕᒐᕐᒥᒃ ᒪᓗᒋᔭᐅᑉᐸᑕᓘᓐᓃᑦ ᐱᖁᔭᑎᒍᑦ 
ᐱᐅᓯᕐᓲᑎᒃᑯᓘᓐᓃᑦ ᓈᒻᒪᖏᑦᑐᒥᒃ ᐱᓂᐊᕐᓂᖃᕆᐊᖓ ᐊᒻᒪᓗ ᑐᓂᓗᒍ: 

a) ᐅᖃᐅᓯᒃᑯᑦ ᐃᓂᕐᑎᕆᓂᕐᒥᒃ; 
b) ᐃᓂᕐᑎᕆᒍᑎᐅᑉ ᑐᖓᓕᖓ ᐊᓪᓚᓯᒪᔪᑎᒍᑦ; 

c) ᐱᖓᔫᒍᑎᖓ ᑭᖑᓪᓕᐸᐅᓕᕐᓗᓂᓗ ᐃᓂᕐᑎᕆᒍᑎᒃ ᐊᓪᓚᓯᒪᔪᑎᒍᑦ. 



 
 
 

KSB-07 / ᐱᖁᔮᐲᑦ ᐃᓕᖓᔪᑦ ᐊᐅᓚᑦᓯᓂᕐᒧᑦ ᑲᑎᒪᓂᖏᓐᓂᑦ 
ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ 

xᐊᑐᓕᕐᑎᑕᐅᕕᖓᑕ: ᐅᒃᑑᐱᕆ 18, 2017 
ᒪᑉᐱᒐᖓ 11 11-ᓂᑦ 

 

 

 

 

ᐳᕐᑐᓂᕐᓭᑦ ᑲᑎᒪᔨᖏᑦ ᑲᒪᔨᒻᒪᕆᓗ ᑕᒐᑦᓭᓇᖅ ᐊᐅᓚᑦᔭᕆᐊᕈᓐᓇᐳᑦ ᓱᓇᐅᓂᖓ 
ᒪᓕᓪᓗᒍ ᑭᒡᒐᑐᕐᑎᐅᑉ ᐱᓂᐊᕐᓂᕕᓂᖓᓄᑦ. 
ᓄᓇᓕᐅᑉ ᐃᓕᓴᕐᓂᓕᕆᔨᖏᑦᑕ ᑲᑎᒪᔨᖏᑦ ᑐᓴᕐᑎᑕᐅᒍᓐᓇᑐᑦ ᑭᒡᒐᑐᕐᑎᐅᑉ ᒥᑦᓵᓄᑦ 
ᐃᓂᕐᑎᑕᐅᖃᑦᑕᓯᒪᒋᐊᖓ ᕆᐊᖃᕐᑐᕆᒍᑎᒃ. 

 
15. ᐃᓗᓕᖏᓐᓃᑐᓄᑦ ᐃᓱᓕᒋᐊᕈᑏᑦ 
 
15.1 ᑭᒡᒐᑐᕐᑎᐅᑉ 
 ᓄᐃᖃᑦᑕᖏᓐᓂᖓ 
 ᐲᕐᑕᐅᓂᖓᓗ 

ᑭᒡᒐᑐᕐᑏᑦ ᓂᕈᐊᕐᑕᐅᒪᓂᖏᑦ ᐲᕐᑕᐅᒍᓐᓇᑐᑦ ᑲᑎᒪᒋᐊᕐᑐᖃᑦᑕᖏᑉᐸᑦ 
ᐱᖓᓱᕕᓪᓗᓂ ᒪᓕᑦᑎᕇᑦᑐᓂ ᐱᒃᔪᑎᑦᓴᖃᑦᓯᐊᕋᓂ (17.0.52 ᔦᒥᓯ ᐯ ᑯᐯᓪᓗ 
ᑕᕐᕋᖓ ᐊᖏᖃᑎᒌᒍᑎᖓ ᐊᒻᒪᓗ ᐊᕕᑦᑐᓯᒪᔪᖅ 652 ᐱᖁᔭᖓᓂᑦ). 

 
15.2 ᒥᑭᔪᒥᒃ ᐅᕝᕙᓗᓘᓐᓃᑦ 
 ᐊᐅᓚᑦᓯᓂᓕᕆᓂᑎᒍᑦ 
 ᐋᕐᕿᓱᒋᐊᕆᐊᓖᑦ 
 

ᐊᓪᓚᑎᒻᒪᕆᒃ ᓄᐃᑦᓯᒍᓐᓇᑐᖅ ᒥᑭᔪᓂᒃ ᐊᐅᓚᑦᓯᓂᓕᕆᓂᑎᒍᓪᓘᓃᑦ 
ᐋᕐᕿᒋᐊᕆᐊᓕᓐᓂᒃ ᐊᖏᕐᑕᐅᓯᒪᔪᒧᑦ ᑐᑭᑖᕈᑎᒧᑦ ᐊᓯᑦᔩᒋᐊᕐᓂᖅ ᐃᓗᓕᖏᓐᓂᑦ 
ᐊᖏᕐᑕᐅᓯᒪᓂᖓᓂᓪᓘᓃᑦ ᓱᕐᕋᐃᓚᖓᖕᖏᐸᑦ ᐅᕝᕙᓗᓘᓐᓃᑦ ᐱᖁᔦᑦ ᒪᓕᒉᓪᓗ 
ᒪᓕᑦᑕᐅᒋᐊᖃᕐᐸᑕ.

 
15.3 ᐱᑦᔪᑎᑦᓴᓯᐅᕐᓂᖅ 
 ᐊᑑᑎᓂᖃᑦᓯᐊᑎᑦᓯᖏᑦᑐᓘᓐᓃᑦ 
 ᖃᐅᔨᑎᑦᓯᒍᑎᓂᒃ  
 ᖃᖓᐅᑎᓪᓗᒍ  
 ᐱᔪᕕᓂᐅᓂᕐᒧᑦ 

ᓇᐅᑐᐃᓐᓇᖅ ᖃᐅᔨᒪᒌᕐᑐᕕᓂᖅ ᓱᓇᑐᐃᓐᓇᒥᒃ ᖃᐅᔨᑎᑦᓯᒍᑎᒥᒃ ᐱᑕᖃᕆᐊᓕᒻᒥᒃ 
ᐱᑦᔪᑎᑦᓴᓯᐅᕐᖃᔭᖕᖏᓚᖅ, ᑕᒻᒪᓯᒪᓂᕋᐃᓗᓂ ᑐᑭᓯᓇᑦᓯᐊᖏᑦᑑᓂᕋᐃᓗᓂᓘᓐᓃᑦ 
ᖃᐅᔨᑎᑦᓯᒍᑎᓕᐊᖑᓯᒪᔪᒥᒃ (ᐊᕕᑦᑐᓯᒪᓂᑦ 9). 
 
 

 
15.4 ᒪᓕᒐᕐᓄᑦ 
 ᐃᓚᒋᐊᕈᑏᑦ 
  
 
 

ᓱᓇᑐᐃᓐᓇᖅ ᐊᐱᕐᓲᑎᐅᔪᖅ ᒪᓕᒐᕐᓅᓕᖓᔪᖅ ᑲᑎᒪᓂᕐᓄᑦ 
ᑐᑭᓯᓇᕐᑎᓯᒋᐊᕈᑎᐅᖃᑦᑕᓂᐊᕐᐳᖅ ᑖᒃᑯᐊ ᐱᖁᔮᐲᑦ ᐊᑐᕐᓗᒋᑦ, ᑭᓯᐊᓂ 
ᐱᖁᕚᐱᒻᒦᖏᑉᐸᑕ, ᑐᑭᒧᐊᑦᑎᓯᔨ ᑲᑎᒪᓂᕐᒥᒃ ᑐᑭᑖᕈᓐᓇᕕᖃᕐᐳᖅ ᐊᑐᕐᓗᓂ ᕌᐳᑦ 
ᒪᓕᒐᖏᓐᓂᑦ ᑲᑎᒪᓂᕐᓅᓕᖓᔪᓄᑦ ᑐᑭᖃᕐᑎᓗᒍ ᑐᑭᑖᕈᑎᒥᓄᑦ.

 
15.5 ᐊᑐᓕᕐᑎᑕᐅᔪᖅ ᑖᒃᑯᐊ ᐱᖁᔮᐲᑦ ᐊᑐᓕᕐᑎᑕᐅᔪᑦ ᐅᓪᓗᖓᓂᑦ ᐊᖏᕐᑕᐅᕕᖓᓂᑦ.
 


